
БАЙРАМИ ТАРАДЦУДИ

эсмокда. Яна ўлкамизнинг дала ва 
қирлари, гўзал боғларига баҳор ўз 
сепини ёймокда. Йиллар бир-бири- 
га ўхшамагани сингари ҳар йилги 
баҳорнинг ҳам ўз таровати, ўз шукуҳи 
бор. 2004 йил кўкламининг илк кун- 
лари бошланиши билан эса мамла- 
катимиз шаҳар ва қишлоқларида 
Наврўз байрамига тайёргарлик ишла- 
ри бошланиб кетди. Бугунги қувонч 
ва ташвишлар Наврўз байрамини яна- 
да гўзал ва бетакрор тарзда нишон- 
лаш билан боғликдир.

Наврўз умумхалқ байрамига тай- 
ёргарлик кўриш ва уни ўтказиш 
бўйича республика ташкилий-ижо- 
дий гуруҳи ҳам Алишер Навоий но- 
мидаги Ўзбекистон Миллий богида 
бўлиб ўтадиган асосий тантаналар- 
га катта ҳозирлик кўрмокда. Танта- 
наларнинг бадиий раҳбари ва бош 
режиссёри, Ўзбекистон халқ артис- 
ти Рустам Ҳамидов, Наврўз танта- 
налари сценарийси муаллифи эса 
Ўзбекистон халқ шоири Абдулла 
Ориповдир. Наврўз шодиёналарида 
Президентимиз томонидан эълон 
қилинган Меҳр ва мурувват йилининг 
руҳи, халқимизнинг ана шу олижа- 
ноб туйғу билан боғлиқ асрий анъа- 
налари, ажойиб фазилатлари ўзи- 
нинг гўзал ифодасини топади. Айни 
пайтда Наврўз тантанаси чоғида на- 
мойиш этиладиган бадиий л а в хэл а р - 
да бугунги янгиланишлар манзара- 
си, миллий қадриятларимиз кенг 
кўламда қамраб олинади.

Таниқпи шоиру бастакорларимиз, 
хонандаларимиз байрамга атаб ўзла- 
рининг энг гўзал қўшиқларини ярат- 
мокдалар. Олий ўқув юртлари, ли-

‘Виолончел инсон овозидаи  
х,ам гўзалрок. куйлаш и лозим : 
куй ижрочининг ю раги орқпли  
ч о л гу га  ў т с а ги н а  ку й л а ш н и  
бош лайди. Мен буни Н аргиза- 
га қам  доим о уқтирам ан. Нар- 
гиза бош ка ўқувчиларим га нис- 
батан ўзига талабчан ва мохнат- 
севар ” , — дейди Наргиза Юсу- 
пованинг устози Улуғбек Имомов.

Ҳақиқатан ҳам виолончел^тембр 
жиҳатидан инсон овозига энг яқин 
чолғу асбоби ҳисобланади. Фёдор 
Шаляпин: “ Ш ундай  ж о зи б а л и  
куйлаш  керакки , худди виолон- 
чел о в о зи д е к я н гр а с и н 1*, дея 
таъриф берган.

Н. Ю супова- 
нинг кучли тех- 
ник ва бадиий 
т а й ё р га р л и ги  
мураккаб асар- 
ларни ҳам маҳо- 
рат билан ижро 
этиш ига имкон 
беради. Унинг 
меҳнати бир 
неча халқаро 
т а н л о в л а р д а  
юқори баҳолан- 
ди.

Остона шаҳ- 
рида бўлиб ўтган халқаро танлов- 
да эса Наргиза Гран-при соҳиби 
бўлди. Италия, Германия, Авст- 
рия, Украина ва Қозоғистондан 
келган ҳайъат аъзолари Ўзбекис- 
тон виолончел мактабининг сави- 
яси юқори эканли^ини алоҳида 
таъкидладилар.

Танлов уч босқичдан иборат 
бўлиб, ҳар бир иштирокчи ўзининг 
техник, бадиий ва артистлик маҳо- 
ратини намойиш этиши зарур эди. 
Наргиза ҳар бир босқичда М. Ре- 
гер, Д. Шостакович, С. Жалил ва 
бошқа композиторларнинг мурак- 
каб, бадиий савияси юқори асар- 
ларини аъло даражада ижро этди.

цей ва коллежларнинг талабалари- 
дан иборат катта гуруҳ эса рақс ва 
хореография композицияси устида 
ишламокда. “Пахтакор” стадионида 
иш олиб бораётган бу гуруҳга балет- 
мейстер Марат Ҳасанов раҳбарлик 
қилмокда. Ўзбекистон халқ артисти, 
режиссёр Марат Азимов бошчили- 
гидаги ижодкорлар “Халқлар 
дўстлиги” саройида мамлакатимиз- 
нинг турли вилоятларидан келган 
бадиий жамоалар, ҳаваскорлик ан- 
самбллари иштирокида ўзбек халқ 
оғзаки ижоди намуналари асосида 
катта дастур тайёрламокда.

Наврўз тантаналарида "Томоша" 
театр-студияси, “Севинч” болалар 
бадиий жамоалари ҳам фаол қатна- 
шади. Улар балетмейстер Насиба 
Мадраҳимова раҳбарлигида тайёр- 
гарлик ишларини олиб боришмоқ- 
да. “Ўзбекнаво” , “Ўзбекрақс” , 
"Ўзбектеатр” бирлашмаларининг 
санъаткорлари ҳам байрам тантана- 
ларининг ҳар қачонгидан бетакрор 
ва чиройли ўтиши учун куч-ғайрат- 
лари, ижодий изланишларини са- 
фарбар этмокдалар.

Унинг ижро маҳорати ва ютуқлари 
Остона матбуоти ва телевидение- 
сидан ҳам эътироф этилди.

Н. Юсупова Белграддаги халқ- 
аро виолончелчилар танловида, 
Москвада ўтган П. И. Чайковский 
номидаги халқаро танловда ва 
Осиё давлатларидаги танловлар- 
да қатнашиб малакасини оширган. 
Бундан ташқари, германиялик му- 
сиқачилар  билан Ў збекистон  
бўйлаб уюштирилган концертлар- 
да қатнашган.

Наргиза ҳар йили замонавий му- 
сиқа фестивалларида иштирок эта- 
ди. Ҳозир ёш созанда Консерпа- 
тория аспирантурасида ўқиш би- 
лан бирга Успенский номидаги 
республика мусиқа лицейида фа- 
олият кўрсатмокда,

— Истеъдодли ижрочи бўлиш- 
дан кўра истеъдодли педагог 
бўлиш мураккаброқ. Шунга кэра- 
май, мен бу касбга алохида мехр 
кўйганман. Ўкувчилардан хдм кўп 
нарса ўрганса бўлади. Улар иж- 
р оси д а  ўз ка м чи л а кл а р и м н и  
кўраман, ёшларни ҳам, ўзимни  
нэм тўғри йўлга солишга интила- 
ман.-дейди Н. Юсупова.

Саодат ЖЎРАБЕКОВА,
консерватория талабаси

8 март — Халқаро хотин-қизлар куни муҳта- 
рама онахонларимиз, қадрли опа-сингиллари- 
миз ва мунис қизларимизнинг энг гўзал байра- 
мидир.

Мамлакатимизда байрамлар кўп. Бироқулар- 
нинг ичида Халқаро хотин-қизлар кунининг ўзига 
хос ўрни бор. Негаки, Аёл деганда, энг авва- 
ло, гўзаллигу меҳр-шафқат, нафосату назокат, 
садоқату вафо, қисқа қилиб айтганда, эзгулик 
кўз ўнгимизга келади. Аёл деганда муштипар 
она сиймоси хаёлимизда намоён бўлади. Шу- 
нинг учун ҳам биз бу байрамни нафақат аёл- 
лар байрами, балки гўзаллик айёми ҳам деб 
биламиз. Эзгулик байрами деб биламиз.

Наврўзи олам остонасида кенг нишонлана- 
диган бу байрамни ҳақли равишда мўътабар кун, 
десак янглишмаймиз. Зотан, фасллар келинча- 
ги бўлмиш баҳор табиатнинг қайта тирилиши 
шаклида ана шу шодиёналар билан уйғунлик касб 
этади.

Маълумки, файласуфлар, дунёнинг аввали 
нима бўлган, деган саволни ўртага ташлаб, 
қизғин баҳслашганлар. Кимдир дунё ибтидоси 
сўз деса, бошқа бирови ўзгача талқинларни 
баён этган. Бизнингча, дунё аввали — меҳру 
мурувват, шафқатдир. Негаки, оламга тириклик 
нафасини уфурадиган Қуёш атрофида жамики 
сайёралар парвона бўлади. Қуёш барча сайё- 
раларни ўзига тортиб, ҳаёт мўъжизасини таъ- 
минлаб туради. Таъбир жоиз бўлса, аёллари- 
миз кўзидаги меҳр учқунларини офтобга ўхшат- 
гимиз келади. Зотан, аёл борки, табиат муво- 
занати пойидор.

Ҳар биримиз онамиз жисмининг бир бўлаги 
сифатида тириклик оламида пайдо бўлганмиз. 
Митти юракларнинг илк зарбига она вужуди 
шаҳодат беради. Шу боиски, “табиат” сўзини 
якка ишлатмаймиз. Она табиат деймиз. Шу бо- 
иски, туғилиб ўсган гўшамизни Она ватан дея 
ардоқлаймиз. Тилимизни она тил деб юксак 
мақомларга кўтарамиз. Буларнинг заминида 
мўътабар сиймо! а чексиз ҳурмат-эҳтиром, бе-

қиёс садоқату эътиқод мужассамдир.
Она алласига тенг келадиган қўшиқ йўқ, наво 

йўқ. Она сутидан ҳам шаффофроқ неъмат йўқ. 
Бинобарин, ҳаётимиз аввали ана ўша поклик- 
лардан бошланар экан, демак, умримиз мобай- 
нида бу эзгуликка муносиб бўлишга ҳаракат қил- 
моғимиз лозим.

Биз янги минг йиллик сари қадам қўйдик. 
Тошни тошга уриб, олов чиқариб шодланган 
одамзод бу минг йилликда янгидан-янги мўъжи- 
заларга рўбарў келади. Инсон космосга парвоз 
қилмокда. Ўзга сайёралар иқлими пухта ўрга- 
нилмокда. Хуллас, одамзод ўзининг мислсиз им- 
кониятларини кашф этмокда. Аммо бир маъ- 
но, бир мазмун моҳияти ҳали ҳамон қадимги 
даврлардаги каби турибди. Зеро, она меҳру 
муҳаббати биз учун ҳамиша тансиқдир. Аёл 
муҳаббатисиз, аёл розилигисиз ҳеч қандай каш- 
фиёт амалга ошмаслиги тайин.

Кишилик жамияти тарихидан маълум бўла- 
дики, инсонийлик ва жоҳиллик мезони, аввало, 
аёлга муносабат билан белгиланган. Зотан, фа- 
қатгина зўравонлик ҳукм сурган замонларда 
оналаримиз ҳуқуқи, демакки, қадр-қиммати 
камситилган. Дейлик, Ислом дини амалиётга 
кўчмасидан аввал ёраб мамлакатларида оила- 
да қиз фарзанд туғилса, ундан вахшиёна тарз- 
да воз кечилганлиги йилномаларда ёзиб қол- 
дирилган. Бу замонни жоҳилият даври деб ата- 
ганлар.

Ўтган асрнинг биринчи ярмигача минтақа- 
мизда аёлларга нисбатан хурофот авж олган- 
лигини биламиз. Паранжи-чачвонлар, аёл зо- 
тини тўрт девор ичидан чиқармаслик сингари 
разил амаллар нафақат инсон табиатига, бал- 
ки икки жинсни баб-баробар яратиб қўйган 
Оллоҳ амрига зид эди. Хулоса қилиб айтганда, 
қайсидир маънода аёл зотини камситиш, ҳақ- 
ҳуқуқларини чеклаб қўйиш амаллари ҳеч қай- 
си даврда, ҳеч қайси мамлакатга фаровонлик 
келтирмаган.

Бугунги кунда, Истиқлол замонида аёл зоти-

га, оналаримизга муносабат тубдан ўзгарди. 
Эндиликда аёлларимиз жамиятда ўз ўрнини топ- 
мокда. Бугун аёл жамоат арбоби, бугун аёл оли- 
ма, шоира, тадбиркор... Қўйингки, барча-барча 
жабҳаларда аёлларимиз ўз куч-қудратини, са- 
лоҳиятини, иқтидорини намоён қилмокда.

Биз буюк келажак сари интилар эканмиз, бу 
интилиш аввало аёлларнинг маънавий олами 
билан чамбарчас боғликдир. Негаки, келажак- 
нинг ҳақиқий эгаларини аёл вояга етказади. 
Онанинг панд-ўгитларию ниятлари, дуоларию 
хайрихоҳлиги ўша ёруғ келажак биносининг 
пойдеворини ташкил этишига шак-шубҳа йўқ.

Ҳозирги кунда олдимизда турган вазифа- 
лардан бири ёш авлодни меҳр-мурувватли, 
оқибатли қилиб ўстиришдир. Меҳр бор жойда 
тинчлик, осудалик бўлади, барака бўлади. До- 
нишмандлардан бири айтганидек, тинчлик 
кўзга кўринмайдиган энг катта бойликдир. Гар- 
чи, бўсағаси олтиндан ясалган уйда тинчлик, 
баҳамжиҳатлик бўлмас экан, бу хонадон бой- 
лиги сув устига қурилган бинодек омонатдир. 
Аёлларимиз ана шу бебаҳо бойликнинг посбон- 
ларидирлар. Аёл зотининг бир оғиз ширин 
сўзи, меҳрга йўғрилган нигоҳи эр кишининг 
кучига куч, шижоатига шижоат қўшмоғи аён. 
Худди ўша жабҳада биз аёллар ақлу заковати- 
га, хайрихоҳлигига таянамиз, шунга умидвор 
бўлиб яшаймиз.

Шодиёна арафасида барча оналаримиз, опа- 
сингилларимизни улуғ байрам билан қутлар 
эканмиз, уларга тани сиҳатлик, омонлик, тинч- 
лигу осудалик тилаймиз. Гўзал чеҳраларингиз- 
га ғам соя солмасин, деймиз. Қалбингиздаги 
нафосат, амалларингиздаги шарқона ибо, ор- 
номус доимо чирокдек бўлиб йўлларимизни 
ёритаверсин. Эзгу тилакларингиз ҳамиша 
йўлдошингиз бўлсин.

Зотан, эзгулик забт этган жой муҳабат мул- 
ки ҳисобланади. Муҳаббат эса мангуликка 
даҳлдордир.

Г.БЕГИМКУЛОВА

тумтоз шеъриятимизнинг нодир ўтган, айниқса, тўнғич миллий рома-
намуналарига хос энг муҳим нимиз «Ўткан кунлар»да бу
хусусиятлардан бири фазилат янгича кўриниш-
шуки, уларда шоир (ли- х  ' 1 да юксак даражада на-
рик қахрамон) қалби- /  моён бўлган.
нинг ададсиз қийноқ- / АБДУЛЛА КОДИРИИ Роман муаллифи
лари, оҳу зорлари/ ТУҒИПГАН КУННИНГ тўғридан-тўғри Ота-
ўқувчини ларзага со-1 А л п п и п н ц  бзк ва Кумушнинг

п о  « Л Д И Д Я Н  «ҳажр ва фироқли»лар даражада бутун 
кескинлиги, драмала- \  
ри билан изҳор этила- 4 
ди. Айни пайтда шу р у -4 
ҳий қийноқлар ифодаси 
киши кўнглини асир этадиган, ову- 
тадиган нафосат, ғаройиб бир шои- 
рона туйғу билан чулғанган бўлади, 
яъни уларда дард билан лаззат, мунг 
билан таскин уйгунликда келади. Жа- 
ҳон адабиётидаги энг ҳазин ва нур- 
ли севги қиссаси — ҳазрат Наво- 
ийнинг «Лайли ва Мажнун» досто- 
ни бунинг ёрқин намунаси, Мана шу 
мўътабар анъана янги ўзбек адабиё- 
тига, жумладан, насрига ҳам кўчиб

; ишқий мулоқотлари- 
/ д а  «самимият, яна 
тўғриси шеърият бор», 

деб эътироф этади ва бу- 
тун асар давомида ана шу нафо- 

сат — романтик руҳни бадиий 
кашф этиш йўлидан боради. Бу ҳол 
XX аср танқидчилигида кўп баҳс-му- 
нозараларга сабаб бўлган, буни 
эскича усул, янги замон услубига, 
шафқатсиз реализмга зид деб ки- 
тобийликда, ширинзабонлик, ҳатто 
чучмалликда айблаш ҳоллари ҳам 
юз берган.

Давоми тўртинчи бетда.

2004 йил 10 м ярт, чарш внба куни, совт 1 и°°да Ўэбекисгон  
Ёэувчиляр ую ш м асидв (М уствқиллик майдони , Ж. Н&ру кўча* 
си, 1-уй) бую к украин ш оири Тшр&с Ш оаченко тш ш ллудининг 
190 йиллигига бш мш лангян анжуман бўлади .

Анж уманга ёэуичилар, олим лар , ж урналистлар ап барча мух- 
лислар  таклиф  эти лади .

ЎЗВВНИСТОН ЁЗУВЧИЛАР УЮШМАСИ

КЕЧА Ёзувчилар уюшмасида хотин-қизлар байрамига бағишлаб кат- 
та мушоира бўлди. Уюшма раисининг ўринбосари Минҳожиддин Мир 
зо мушоирани очиб, дил сўэлори ва шеърлари билан оналаримизни 
мадҳ этди. Ўзбекистон халқ шоираси Ойдин Ҳожиева, таниқли ижод- 
корлар Олмос Ғуломоаа, Сирожиддин Саййид, Фарида Афрўз, Абду* 
раззоқ Обрўй, Рустам Муеурмон ва бошқалар жамият гултожи бўлмиш 
аёллар ҳақидаги лирик шеърларидан ўқидилар.

Мушоирада иштирок этган Олий Адабиёт курси талабалари шеьр* 
ларида ҳам меҳр-муҳаббат, вафо-садоқат тараннум этилди.

У.РАҚИМО0

МАДАНИЙ ҲАЁТ
Камолидоин Вехэод номидаги Миллий рассомлик ва дизаин институтида 

умуминститут "Маънавият куни" ўтказилди. Мажлиояар зали тўш таьмирдан 
чимрилиб, талаба-ёшлар ихтиёрига берипди "Ё ш тр маданииг маркази” 
деб номяайгай мазкур даргоҳ изкодкор грсх|)бсс0р-ўкитувчилар аа талабз 
ларнинг ЗОдан ортиқ сантат асарлори билан безатилди Маркшрэ ёшпвр 
турпи тадбирлар ўткаседилар, мода/тар иамойиши, рақс тўтраги, тия ўрш* 
ниш матгулотлари кзм тдлу арда булг\ди.

"Маънаоият куни" тантаналарида Бадиий акадвмия раиси, академик 
Т.Қўзиев, институт ректори, Профессор У.Қорабоев, Тоцжент Даелат 
Санъат институти проректори Ф Ҳолиловлар сўзга чикдилар.

"Ёшлар маданият маркази"нинг рамзий калити марказ бошлиги, ли- 
бос дизайни бўлими талабаси Зебо Юсуповага топширилди,

Либос дизайни бўлимииинт 4 курс талабаси Нурлан Ботиров ,4Са- 
марқанд.афсоиаси" двб номланган ливослар тўпламиии намоииш зтди.

Ш . СУЮНОВА» « *
Вухорода бир гуруҳ пяшентлик фотеюуратчиларнинг ‘ Рангиикамон1' ном- 

ли кўргазмаси ўтмоцда. Унда Умида Ахмодова, Владимир Жирноп, Абдуға- 
ии Жумаев, Бобур Умароа, Рустам Шорахмдцов, Леонид Кудузаико, Эрност 
ОДртелиев каби таниқли еураткашларнинг юсдан зиёд асарлари намойиш 
этилмокда. БМТ томониоан ўтхазилган "Суь, бу -  хэёт* халкдро кўр!азмаа1- 
нинг Гран-при совриндори Михаил Г оловачён (тс арлари томоитбинлард# 
қизиқиш уйғотмокда,

М. КАРИМОВА

Ёш авлодни маънан етук, жисмонан соғлом вояга 
етказиш масаласи давлатимиз раҳбарининг доимий 
эътиборида. Уларнинг истеъдодини юзага чиқариш, 
асраб-авайлаш ва қўллаб-қувватлаш, ижтимоий фа- 
оллигини ошириш борасида кўплаб амалий ишлар 
қилинмокда. Жумладан, ҳар йили истеъдодли ёш- 
ларнинг ижтимоий фаоллигини қўллаб-қувватлаш, 
миллий истиқлол ғоялари ва маданий-маънавий қад- 
риятларни амалиётга татбиқ этишдаги ибратли фа- 
олиятини рағбатлантириш, баркамол хотин-қизлар 
авлодини вояга етказиш мақсадида уйғониш ва ян- 
гиланиш, гўзаллик ва нафосат фасли — баҳорнинг 
дастлабки кунларида, Халқаро хотин-қизлар байра- 
ми — 8 март арафасида Зулфия номидаги Давлат 
мукофоти совриндорлари эълон қилинади.

Анъанага кўра, Вазирлар Маҳкамасининг шу йил 1 
мартдаги «Зулфия номидаги Давлат мукофоти би- 
лан такдирлаш тўғрисида»ги қарорига мувофиқ аъло 
хулқи, зукколиги, донолиги, ташаббускорлиги, ўқиш- 
даги муваффақиятлари билан ноёб истеъдодини 
намоён этаётган ҳамда адабиёт, маданият, санъат, 
фан ва таълим соҳаларидаги алоҳида ютуқлари учун 
бир гуруҳ иқтидорли қизлар Зулфия номидаги Дав- 
лат мукофоти билан такдирланди.

Ўзбекистон давлат консерваториясининг 2-курс та- 
лабаси Айжамал Туремуратова, Андижон давлат уни- 
верситетининг 1 -курс магистранти Дилрабохон Абдул-

Ш

8

ш

лаева, Бухоро шахридаги 12-умумтаълим мактабнинг 11 - 
синф ўқувчиси Юлдуз Ондаева, Жиззах давлат педаго- Ш 
гика институти қошидаги академик лицейнинг 3-курс 
талабаси Шоҳида Мирзаева, Қашқадарё вилояти 
Муборак туманидаги Ал-Хоразмий номли ихтисослаш- 
ган мактабнинг 10-синф ўқувчиси Наргиза Раҳимова, 
Навоий вилояти Кизилтепа туманидаги ихтисослашган 
мактабнинг 11-синф ўқувчиси Хуршида Нарзиева, На- 
манган вилояти Тўракўрғон туманидаги ихтисослашган 
мактабнинг 9-синф ўқувчиси Феруза Абдуқахҳорова, 
Самарқанд шаҳридаги 64-умумтаълим мактабнинг 11 - 
синф ўқувчиси Нафиса Ҳайдарова, Сирдарё вилояти 
Ш.Рашидов туманидаги 18-умумтаълим мактаб кугуб- 
хоначиси Гулноза Сулаймонова, Сурхондарё вилояти 
Денов шахридаги 84-умумтаълим мактабнинг 11 -синф 
ўкувчиси Феруза Қурбонова, Тошкент вилояти Паркент 
туманидаги 22-умумтаълим мактабнинг 11-синф ўкув- 
чиси Шаҳноза Шожалилова, Фарғона вилояти «Тадбир- 
кор аёл» уюшмаси ходими Гулзода Ёрбоева, Хоразм 
вилояти Урганч шахридаги 16-умумтаълим мактабнинг 
10-синф ўкувчиси Фарохат Жабборова, Тошкент дав- 
лат юридик институти қошидаги академик лицейнинг | |  
3-курс талабаси Камола Эрматова бу йил ана шундай Ц 
юксак мукофотга сазовор бўлди.

Барча совриндорларни юксак мукофот билан са- 
мимий қутлаймиз.

м я н г у  а в ъ в в т
Бу диёрда ору номус,

шаъну шавкатдир аёл, 
Меҳру шафқатдан яралган,

меҳру шафқатдир аёл.
Олам узра бир қуёш бор,

битта ой бордир, ва лек, 
Ердаги нур — моҳитооон,

шамси талъатдир аёл.
Она сўзи юрт сўзи бирлан

нечун пайвастадир? 
Бир улуғ элдир, Ватандир —

шунга сархатдир аёл.
| Кўкдаги кунларни ҳам 
|  чарчатгуси меҳнатлари,

Уч юз олтмиш томири
иш бирла заҳматдир аёл.

Жон десам жононадир,
жоним десам жонимдадир, 

Ул муҳаббат оламига
мангу даъватдир аёл.

Мен қошингизнинг қаросидан
дилимга хат олай, 

Ваҳ, нечук нозик нафосат,
инжа санъатдир аёл!

Бу гўзал нозу адолар
ҳеч адолар қилмагай, 

Қайта-қайта жон ато
этгувчи ҳайратдир аёл.

Умрингизнинг боғларига
файз берган ҳам ўшал, 

Билсангиз ҳақдин мукофот
ҳамда рағоатдир аёл.

Онажоним, Она юртим,
давлатинг кам бўлмагай, 

Токи сен борсан жаҳонда
катта давлатдир аёл.

Сирожиддин САЙЙИД



•  •

ИЖТИМОИИ ҲАЕТ 2004 йиЛ/ 5 м арт, №  9 (3736) «0'2Л5»
П ублицист-ёзувчи Нусрат Рахматминг мЎзАСининг 13 феврал сонида эълон кллинган “ Э ко- 

логия долзарб эмасм и?1* сарлавҳали мақоласи газотхонларимизда катта кизикмш  уйғотди. 
Аслида хам она табиатимиз зкологиясига  доир долзарб муаммолар ўзини шу ю рт фарзанди  
деб хисоблаган хдр бир киш ини бефарк. қолдирмаслиги аниқ. Эеро» Зарафшон дарёси сув- 
ларининг мусаф ф олигини сақлаб крлиш  бугунги кунда мухим ҳаётий заруратга айланди. Бу 
хол барчани таш виш лантириш и табиий. Ш у сабабли самаркандлик ижодкорлар ва мутахас- 
сислар иш тирокида дарё сохнплари бўйлаб рейдлар ўтказиш , ақоли орасида экология тар- 
гиботини кучайтириш  ва ғоят долзарб бўлган ана ш у масалага раиятнинг эьтиборини жалб 
этиш  мақсадида кичик ижодий гур уқ  туэиш га қарор килдик,

Унга рақбарлик кнлиш ни ёзувчи Нусрат Рақматдан сўрадик. Ижодий гуруқ аьзолари дарё  
соқиллари бўйлаб илк сафарни хдм амалга ош ириш га улгурдилар. Улар дарё ўзанлари, тоза- 
лаш инш оотлари, ш унингдек, тегиш ли таш килотларда бўлдилар.

Бугун экологиямиз жонкуярлари ва мутасаддиларнинг илк суқбатини эьтиборингизга хдвола 
этаяпмиз. Айни чоғда, азиз газетхон, Сизии қам она табиатимиз мусаф ф олигини сақлаш  
учун эзгу кураш га даьват этамиэ. Зарафшон дарёси ва умуман она табиатимизни эъзозлаш , 
унинг мусаф ф олигини сақлаш  ю засидан қандай юмуш ларни амалга ош ириш  лозим , деб би- 
ласиз. Бу борада ш ахсан ўзингиз қандай таш аббус кўрсатган бўлур эдингиз? Иш онинг, бу 
борада ақли қалам катта кучга эга. Сизнинг публицистик мақолангиз ёки телеочеркингиз 
ким гадир д акки  бўлар, ш еьрингиз аллакимнинг ю рагига шафқат солар...

Бугунги мубоқаса иш тирокчилари — Соқиб ИСАМБОЕВ (Самарқанд вилоят Табиатни муқо- 
фаза килиш  қўм итаси раисининг биринчи ўринбосари), Саньат МУҲАММАДИЕВ (биология  
фанлари доктори , проф ессор), Нусрат РАКМАТ — публицист-ёзувчи.

Н . Р А Х М А Т .
Америкалик фай- ^  
ласуф С тойкосс 
барча ижтим оий 
ислоҳотларни, шу 
жумладан, эколо- 
гик жараённи тўрт 
босқичга бўлгани 
ёдимда. Биринчи- 
си — гап ҳам йўқ, 
иш ҳам; иккинчиси 
— гап бор-у, иш 
йўқ; учинчиси — 
гап бор, иш ҳам 
бор; ва ниҳоят, 
тўртинчиси — гап
тугади, иш бошланди. Биз, назаримда, экология 
масаласида кўп вақтдан буён иккинчи босқичда 
депсиниб қолдик. Кўп гапирамиз — баҳс-муноза- 
ра, мажлису анжуманлар ўтказамиз, ишдан эса 
дарак йўқ. Аслида табиаг муҳофазаси шундай
нозик ва долзарб соҳаки, у шалди- Ш Ш ҒШ Ш Ж  
роқ гапларни кам роқ гапириб , 
кўпроқ ишлашни тақозо этади. Акс 
ҳолда, кўплаб бебаҳо бойликлари- 
мизни қўлдан чиқариб қўямиз.

С.ИСАМБОЕВ. Иусрат ака! Илти- 
мос, ошириб юбормайлик. Ўзингиз 
ёзган эдингиз: “Ошириб юборилган 
сиф ат — хуш ом адга, танқид  — 
ҳақоратга, дори — заҳарга, меҳр —

ОНЙ СЦЙЁРК -  КУРИКХОНЙ

ган ва бебаҳо қатламни юзага келтирган. Ўзбе- 
кистон ва Тожикистон республикаларининг иқти- 
соди учун бу олтин конларининг аҳамиятини га- 
пириб ўтириш ортиқча. Дунёдаги бирорта дарё 
ҳавзаси бунчалик кўп олтин заҳирасига эга эмас.

Н.Р. Бундан ўн беш йилча муқаддам дарёнинг 
юқори ўзанида — Мастчоҳ томонда унутилмас ҳол- 
нинг гувоҳи бўлгандим. Бир мўйсафид сувга ки- 
риб, эчки терисидан қилинган пўстакларни авай- 
лаб олиб чиқарди. Бизни кўриб, отахон саросима- 
ланди, ўтиб кетишими^ни кутиб, соҳилга чиқиб 
ўтирди. Кейин, менга айтишларича, у сув остига 
бостириб кўйган терини олиб чиқиб қуёшда қури- 
таркан. Сўнг унда ўтиришиб қолган қум ва олтин 
зарраларини қоқиб оларкан. Аллақандай корчалон- 
лар келиб, уни қимматгина сотиб олишаркан. У ёғи 
энди аён: маълум технологияни қўллаб, тиллони 
ажратиб олишган. Демак, дарёнинг юқори қисми- 
да ҳам бу бойлик сероб.

С.М . Биз экологиядан геологияга ўтиб кетдик. 
Аслида, дарёнинг энг улкан бойлиги унинг олти-

чўнтагидан тўлайди бу 
жаримани. Мол аччиги 
эса — жон аччиғидир.
Тан олинг, ўзгариш ва
ислоҳотлар жуда оз. Бугунги рейдимиз буни та- 
ғин бир бор исботлади. Тўғри, Самарқанд шаҳри 
канализациясининг оқава сувлари андак тозала- 
надиган бўлибди: панжара, тиндиргичлар ўрна- 
тилибди. Аммо, инсоф билан айтганда, бу — чала 
тозалаш. Каттақўрғон, Оқтош шаҳарларида эса ка- 
нализация сувлари сал бўлсада тозаланмай да- 
рёга оқизилмокда. Бу — густоҳлик, бу — гумроҳ- 
лик! Аввал айтганимдек, бу — қабоҳат! Бу — жи- 
ноят!

С.И. Тан оламиз, шу икки тозалаш иншооти 
ёмон ишлаяпти.

Н.Р. Мутлақо ишламаяпти! Кундан-кун бат- 
тар! Уларнинг бошлиқлари ким?

С.И. Каттақўрғонда — Эгамберди Мустафоқу- 
лов, Оқтошда — Илҳом Эрматов масъул.

Н.Р. Нега уларни судга бермайсизлар. Ё тил- 
ларингиз қисиқми? Ундай бўлса, тан олинглар — 
ўзим судлашиб кўраман!

С .И . Илтимос, қизишманг. Судлашиш нажот 
йўли эмас. Уларнинг ўрнига келган киши ҳам 
жаннат қилиб юбо- 
ролмайди. Кўрдик, I  
барини. Ёлғиз раҳ- 
б а р н и н г қўлидан  
нима ҳам келарди?!
Бу иш ни тартибга  
солиш  учун катта  
м аблағ ке р а к . Оч 
балодан — қоч бало, 
деб қўйибди. Бу ма- 
саланинг бир томо- 
ни. И кки н ч и д а н , 
кенг жамоатчилик- 
нинг сувга, табиат- 
га бўлган муносаба- 
тини ўзга р ти р м а й  
бирор нарсага эри- 
шиш қийин. Бу эса

на Чашма 
а р и ғ и н и 
олайлик. У 

Ц Н И Ц Р Н с у в н и  ша- 
ҳарга киравериш даги 
Хўжам Рўшнои булоғидан 
олади. Мазкур булоқ эса 
қадим-қадимдан азиз жой 
ҳисобланган ва ҳозир ҳам 
эрталаблари бу шифобахш 
сувни ичиш учун одамлар 
навбатда турадилар. Лекин, 
афсуски, кўп эмас, беш юз 
метр оқиб ўтгандан кейин у 
нефтга ўхшаб қорайиб ке- 
тади. Ҳайрон бўлиб қола- 
ман: бу орада завод, фаб- 
рика бўлмаса...

С.И. Лекин маҳаллалар 
бор, домла. Одамлар мағ- 
завани ҳам, тўкиндини ҳам 
виждонлари қилт этмай 
ана шу ариққа ағдаришади. 
“Ҳай, ипирисқи — Худодан 
қўрқ, дегинг келади гоҳи- 
да уларга. Ахир, Ватан де- 
гани фақат сенинг ҳовлинг 
эмас-ку!" Маҳалла оқсо- 
қоллари, санэпидстанция- 
лар ва бутун жамоатчилик 
бундайларга қарши кураш 
бошлаши керак. Шунинг- 
дек, маблағ топиш, канали- 
зация қуришни ҳам ёддан 
чиқармаслик керак.

Н.Р. Мен эътиборингиз- 
ни тағин ер ости сувлари- 
га қаратмоқчи эдим. Фақат 
ўтган асрнинг ўрталарига 
келиб, ер ости сувларида 
зарарли моддалар, бакте- 
рия, м икроб , вируслар 
кўпайди. Халқимизда кул

қаҳрга, ҳазил — зилга айланади", деб. Сизни ҳур- 
мат қиламан, ёдингизда бўлса, иккаламизни бир 
кунда суҳбатдан ўтказиб, Табиатни муҳофаза 
қилиш давлат қўмитасига ишга қабул қилишган 
эди. Кечирасиз-у, кечаги ўша “Экология долзарб 
эмасми?” деган мақолангизда ҳам андак бўртти- 
рилган ўринлар бор, чамамда...

Н.Р. Масалан...
С.И. “Самарқанд ва Каттақўрғон шаҳарлари ўз 

тўкиндилари... яна алламбалоларни Зарафшон 
дарёсига оқизадилар” , дебсиз. Шунингдек, қўми- 
тамиз ходимларини ҳам беғам, бепарволикда ай- 
блабсиз.

Н. Р. Мен айтган гапларимга жавоб бераман!
С. МУХДММАДИЕВ . Бир дақиқа. Кечирасиз- 

лар, мубоҳасани даҳанаки жанг билан бошлаши- 
миз одобдан эмас. Агар истаку хоҳишлар бўлса,
мавзуни андак иб* т т т п
тидодан, яьни та- 
б.иат яратган бе- 
баҳо неьмат — сув- 
дан бошласак. Би- 
ласизлар: Ер юзи- 
нинг тўртдан уч қис- 
ми сув билан қоп- 
ланган бўлса ҳамки, 
ичимлик сув шунинг 
атиги икки фоизи- 
ни таи1кил этади.
Ҳа. истеъмолга 
ярайдиган, чучук 
сув — фақат шу. Ха- 
лқаро ташкилотлар- 
нинг маълумотла- 
рига таянадиган бўлсак, ҳозирнинг ўзида ер юзи- 
да 500 миллион кишига обиҳаёт етишмайди ва бу 
миқдор йил сайин ошиб бораяпти, Минг қатла 
шукрларким, биз бундан мустасномиз. Аммо ол- 
дингдан оққан сувнинг қадри йўқ, деган нақлнинг 
бот-бот амал қилиб туриши таассуфли ҳол, ал- 
батта. Мана бу рақамга эътибор беринг: кўпчилик 
мамлакатларда ҳар бир киши бир кеча-кундузда 
200 литр атрофида сув сарфлайди. Ичишдан та- 
шқари ювиниш, кир ювиш дегандай. Аммо биз- 
нинг республикада ана шу микдор 300 литр атро- 
фида бўлиб қолаяпти. Ҳар бир фуқаро сув манба- 
ларини муҳофаза қилишдан олдин уни тежаб-тер- 
гашни хдм билиши шарт. Чунки бу иккала тад- 
бир бир-бири билан чамбарчас боғлиқдир.

Н .Р . Домла, бевосита Зарафшон дарёси 
ҳақида гаплашайлик. ^ ^

С. М. Республикамиз сув манбаларининг 80 фо- 
изи қўшни мамлакатлар ҳудудидан бошланади. Шу 
жумладан, Зарафшон дарёси ҳам Тожикистонда- 
ги тоғлардан бошланиб, сўнг ирмоқлар қўшилиб 
вужудга келади. Дарё жуда қадимий тарихга эга. 
Турли даврларда уни Политимет, Номиқ, Руди 
Чарх, Водий ул Суғд, Наҳри Бухоро, Дарёи Кўҳак 
номлари билан аташган. XVII! асрдан кейин За- 
рафшон, яьни зар сочувчи дарё деб аташган.

Н. Р. XXI асрга келиб Заҳарафшон, яъни сув- 
лари заҳарланган дарё бўлиб қолмайдими?

С.М, Йўқ, ундай бўлмайди. Боя ўзингиз айтган 
америкалик олимнинг назарияси амал қилади: 
одамлар ўз хатоларини чуқурроқ ҳис этадилар 
ва истаймизми, йўқми уни ислоҳ қилишга, туза- 
тишга киришадилар. Яьни гап тугаб, иш авж олиб 
кетади. Бу — тарихий зарурат. ижтимоий қону- 
ниятдир. Яекин Зарафшон маъжозий маънодаги 
эмас, тўғридан-тўғри, муболағасиз ҳам олтин со- 
чувчи дарёдир. Дарё оқимининг икки нуқтасида, 
аниқроғи, анчайин бош қисми — Панжакентда ва 
қуйиси Қизилқумда ҳам бугун йирик олтин кон- 
лари мавжуд. Ана шу олтин зарраларини дарё 
асрлар давомида юқори ўзанлардан оқизиб кел*

ни эмас, балки ундан-да минг чандон қиммат 
бўлган суви — Н20  сидадир. Эътибор бергандир- 
сизлар, Американинг “Спирит” марсеходи ҳам бу 
қизил планетадан, энг аввал, сув ёки унинг қол- 
диғини излашга киришди. Чунки сув бўлсагина 
кислород бўлади, ҳаёт бўлади ва қачонлардир ер 
юзида сув қолмаганда инсон ана шу эҳтиёт ман- 
зилга ўтиши учун имкон яратилади. Демакки, За- 
рафшон дарёси бўлмаганда, воҳамизда ҳаёт 
бўлмасди. Дарё туфайли бунёд этилаётган ғал- 
ла, мева ва бошқа ноз-неъматлар ҳақида гапи- 
риш ортиқча, албатта. Худди шунинг учун ҳам жо- 
нажон дарёмизни эъзозлашимиз зарур.

Узунлиги тақрибан 750 километрга чўзилган 
бу дарё Қизилқумга сингиб кетишдан олдин та- 
ғин бир муҳим вазифани бажаради — у Навоий 
ГРЭСи иншоотларини мунтазам совутиб тура- 
ди. Демак, дарёсиз ана шу ҳудудда нурнинг мўл- 
кўллигини таъминлаш ҳам амри маҳол эди.

С.И. Мен домланинг бояги оптимистик фикр- 
ларини давом эттириб, қўшимча қилмоқчи эдим. 
Бир замонлар Европадаги Сена, Рейн дарёлари 
ҳам худди Зарафшонимиздай ифлосланган эди. 
Мазкур дарёлар сувининг таркибидаги зарарли 
органик ва ғайриорганик моддалар беш-ўн мар- 
тагача ошганини ёзишарди. Аҳвол шу тариқа да- 
вом этса, кўпгина шаҳар ва мамлакатларда ҳаёт 
издан чиқишини хавотирланиб таъкидлашарди. 
Кейин нима бўлди? Бутун жамоатчилик оёққа қал- 
кди. Сувни тоза тутиш уларнинг мафкурасига ай- 
ланди ва бугун мазкур дарёлар зилолдан зилол- 
дир. Начора, бизда ҳали экологик дунёқараш ва 
экологик маданият анчайин ночор. Аммо шунга 
қарамай, гап ҳам бўлаяпти, иш ҳам. Бундан ўн йил 
илгариги ҳолатни бугунгига таққосласангиз, бунга 
ўзингиз ҳам ишонч ҳосил қиласиз. Зарафшон да- 
рёсининг қуйи қисмида азот аммонийлари, нит- 
ратлар, нефт қолдиқлари микдори 1,5-2 бара- 
варга камайди.

Бунга осонликча эришилгани йўқ, албатта. 2001 
йилнинг октябрида Республика Вазирлар Маҳка- 
маси “Зарафшон дарёси ҳавзасида экология ва 
санитария-эпидемиология вазиятини яхшилаш 
тўғрисида" махсус қарор қабул қилди. Ҳукумати- 
мизнинг ана шу муҳим ҳужжатига кўра, дарёнинг 
ҳэр икки томонидан эллик метр масофагача хўжа- 
лик юмушларини амалга ошириш, қурилишлар 
олиб бориш ман қилинади. Бундан ташқари, тағин 
350 метр масофа муҳофаза чегараси, деб эълон 
қилинди. Демак, шунча жой табиий ҳолда сақла- 
ниши лозим, бу ерга ҳатто чигит қадаш ҳам мум- 
кин эмас. Эҳ-ҳе, қанчадан-кднча дачалар, қурилиш- 
лар, гаражлар олиб ташланди. Ҳозир ҳам бу ма- 
шаққатли кураш давом этаяпти. Авваллари биз- 
нинг рухсатимизсиз дарё соҳилида чорвачилик 
фермалари, кичик корхоналар ташкил этишарди, 
Энди эса ҳеч кимнинг ҳадди сиғмайди бунга.

Н.Р. Соҳиб Сайфиевич! Ҳозир кўпгина раҳбар- 
ларга микрофон тугсангиз ёки минбарга таклиф зтиб 
қолсангиз, шундай силлиқ ҳисобот беришадики, 
олам гулистон экан-ку, деб ўйлаб қоласиз. Сизнинг 
хдм монологингиз бундан мустасно эмас. Аниқкилиб 
айтинг-чи, ўтган йили дарё сувлари мусаффолиги- 
га раҳна солаётган к э й с и  гашкилотлардан, кимлар- 
дан, канча жарима ундирилди. Сувни ифлословчи 
кдндай корхоналар иши тўхтатиб қўйилди?

С.И, Мен қўлимдаги ҳужжатлар тили билан 
гапира қолай, Мана, масалан, ўтган йили жами 
бўлиб корхона ва хўжаликлардан 304 миллион 
сўмлик жарима ундирилган. Агар туманлар бўйи- 
ча айтадиган бўлсак...

Н.Р. Йўқ, буниси зарур эмас. Корхона ва хўжа- 
ликлардан жарима ундириш жуда мақбул усул, деб 
ҳисобламайман. Тараққий этган мамлакатларда 
айнан айбдор кишилардан, яъни раҳбарлар ўз

кўпр о қ сизларга  боғлиқ...
Умуман, бу занж ирнинг 
халқалари кўп ва улар- 
нинг бари мустаҳкам- 
ланиши лозим.

Н.Р. Майли, эҳти- 
мол сизни ҳам ту- 
шуниш керакдир.
Аммо ичимлик суви- 
ни, насибамизни бу- 
лғаётганларга қонун- 
ларим из кучини 
кўрсатадиган пайт кел- 
мадими?! Гап , ахир, За- 
рафшон ҳақида, миллион- 
ларнинг нону ндс,ибас,и 
бўлган миллий бойлик ҳақида ке- 
тяпти-ку! Болакайларимизнинг турфа хасталикла- 
ри шундан эмасми? Жисму жони қақшаб кетади- 
да одамнинг! Гоҳида изтироб чекиб, кимгадир қат- 
тиқроқ гапириб ҳам қолар экансан...

С.М . Биз нуқул канализация сувлари, тозалаш 
иншоотлари ҳақида баҳсу мунозара қилиб, Зараф- 
шонга қуйиладиган ариқларни ёддан чиқариб 
қўйяпмиз. Аслида, ариқлар заминнинг артериал 
қон томирлари ҳисобланади. Ер остидаги зилол 
сувлар ана шу ариқпар ҳисобига тўлиб туради, улар 
ўзига хос микроиқлим яратадилар, атроф-муҳит- 
ни яшилликка буркайдилар. Дарёларни ҳам тўлди- 
риб турадиган восита ҳам шу ирмоқ-ариқлар 
ҳисобланади.

Шаҳримиздан оқиб ўтувчи Сиёб, Обимаҳшар, 
Чашма сингари ариқлар (ирмоқлар) неча асрлар- 
дан буён ўз сувларини Зарафшонга қуядилар. 
Аммо надоматлар бўлғайким, сўнгги йилларда бу 
ариқларнинг яқинига йўлаш мушкул бўлиб қолди, 
— улардан қўланса ҳид келади. Ёдимда — олтми- 
шинчи йилларнинг бошигача шаҳарда катта-кат- 
та ҳовузлар бўларди. Аҳоли асосан ана шу ҳовуз- 
лардан сув ичарди. Уларга эса мен номларини 
тилга олган ариқлардан зилол сув оқиб келарди. 
Энди-чи? Энди ундай зилол сув қаёкда дейсиз! 
Экологик маданиятимиз кўтарилиш ўрнига пастга 
тушиб кетганлиги ачинарли ҳол, албатта. Бирги-

қолдирма — гул қолдир, 
деган нақл бор. Биз 

эса келажак ав- 
лодга заҳарлан- 
ган ва зарар- 
ланган насиба 
қолдираётга- 
нимиз кечи- 
рилмас ҳол- 

дир.Худонинг 
ўзи кечирсин! 

С.М. Дарҳа- 
қиқат, табиатни 

уҳофаза қилиш 
умиталари, санита- 

ия-эпидемиология идо- 
раси ва бошқа ташкилот- 
ларга ишониб, қўл қовуш- 
тириб ўтирмаслигимиз ке- 
рак. Бетакрор табиатимиз- 
ни, шу жумладан, ичадиган 
сувимизни, она Зарафшо- 
нимизнинг мусаффолиги- 
ни бус-бутунича сақлаб 
қолиш, Юртбошимиз айт- 
ганларидек, ўзимиздан ке- 
лажак авлодларга обод ва 
озод Ватанни қолдирмоқ 
учун ҳаммамиз баб-бара- 
вар ёнишимиз, жон куйди- 
ришимиз керак. Сен ёнма- 
санг, мен ёнмасам, ким 
ёнади?! Одамларни уйғо- 
тиш, экологик маданиятни 
кўтариш учун ҳамжиҳат ва 
якдил бўлиб курашиш пай- 
ти келди. Бунинг учун биз 
бир ёндан...

С.И. Биз бир ёндан... 
Н.Р. Биз бир ёндан от- 

ланишимиз шарт.

Суқбатни 
О.ҲОЖИЕВ ёзиб олди

Пўлат МЎМИН

Ўзбек болалар адабиётининг та- 
ниқли намояндаси, Ўзбекистон 
халқёзувчиси, қўшиқнавис шоир ва 
драматург Пўлат Мўмин 82 ёшида 
вафот этди.

Пўлат Мўмин 1922 йилда Тош- 
кентда таваллуд топди. 1944 йили 
Низомий номидаги Тошкент дав- 
лат педагогика институтини та- 
момлаб, мактабда ўқитувчилик қил- 
ди, болалар газетасида адабий 
ходим, Ўзбекистон давлат нашриё- 
тида бўлим мудири лавозимлари- 
да ишлади, Ёзувчилар уюшмаси ва 
Маданият ишлари вазирлигида 
меҳнат қилди.

Пўлат Мўмин 1964 йилдан то 
умрининг охиригача фақат ижодий 
фаолият билан шуғулланиб, бара-

кали ҳаёт йўлини босиб ўтди. 
Истеъдодли шоирнинг «Сайранг, 
қушлар» номли илк шеърий 
тўплами 1949 йилда нашр этил- 
ган эди. Шундан сўнг унинг «Ол- 
тин бошоқлар», «Тонг куйлари», 
«Офтоб чикди оламга», «Хунардан 
унар», «Олтмиш олти олтин қўл», 
«Эртакдан эртакка», «Фардлар 
китоби» каби қиркдан зиёд асар- 
лари чоп этилди.

Пўлат Мўмин ўзбек қўшиқчи- 
лик санъати ривожига ҳам сал- 
моқли ҳисса қўшди. Унинг шеър- 
ларига басталанган «Она», «Эй 
муҳаббат», «Индамади», «Сенга 
бир гап айтаман» каби кўплаб 
қўшиқлар тингловчилар қалбидан 
чуқур жой олди.

Пўлат Мўмин таржимон ва 
драматург сифатида ҳам сама- 
рали ижод қилди. Унинг «Қовоқ- 
вой билан Чаноқвой», «Бояқиш 
туяқуш», «Она болам дейди» 
каби драмалари ёш томошабин- 
лар театрларида саҳналаштири- 

либ, муваффақият билан намойиш 
этилди.

Пўлат Мўминнинг адабиётимиз 
ва маданиятимиз ривожи йўлида- 
ги хизматлари муносиб такдирлан- 
ди. У «Ўзбекистон санъат арбоби», 
«Ўзбекистон халқёзувчиси» фахрий 
унвонларига сазовор бўлган, 1998 
йилда эса «Эл-юрт ҳурмати» орде- 
ни билан мукофотланган эди.

Таниқли шоир, маҳоратли тар- 
жимон ва драматург, меҳрибон ус- 
тоз ва камтарин инсон Пўлат Мўмин- 
нинг ёрқин хотираси қалбларимиз- 
да ҳамиша сақланиб қолади.
Ўзбекистон Ёзувчилар уюшмаси, 
Ў збекистон М аданият иш лари  
вазирлиги.

Яқиндагина севимли шоири- 
, мизнинг таваллудига саксон йил 
тўлиши муносабати билан тўлиб- 
тошиб тўйхат ёзган шогирдга бу- 
гун таъзиянома ёзишнинг нақадар 
оғирлигини бир тасаввур қилиб 
кўринг, азизлар.

Оғир, ниҳоятда оғир! Кечагина 
орамизда яйраб-қувнаб, кулиб- 
кулдириб, болаларча беғубор та- 
бассум қилиб юрган Пўлат акамиз 
бугун орамизда йўқ.

Кечагина болалар адабиётининг 
оқсоқолларидан бири — Турғунбой 
Ғойибовнинг юз йиллик таваллуд 
тўйида ярим ҳазил, ярим чин: “Биз- 
нинг болалар адабиётимизда ет- 
мишвойлар билан саксонвойлар 
ҳам, тўқсонвойлар билан юзвойлар 
ҳам бор. Бу борада катталар ада- 
биёти биз билан беллаша олмай- 
ди. Агар узоқ яшашни истасанг- 
лар — болаларга бола бўлиб яхши- 
яхши асарлар ёзинглар!” — деган 
эдим. Билмадим, кўз тегдими, 
Пўлат акамиз шундоғам бармоқ 
билан санарли даражада озгина 
оқсоқоллар сафини яна ҳам сий- 
раклаштириб кетди.

Пулат акамизнинг умри ҳамма- 
мизга сабоқ бўларли тарзда сер- 
мазмун кечди. У баракали ижод

қилиб, бизга юздан ортиқ китоблар 
қолдириб кетди. У ҳамиша элу юрт- 
нинг, ҳукуматимизнинг ардоғида, 
эъзозида юрди. У Хизмат кўрсат- 
ган санъат арбоби, Ўзбекистон халқ 
ёзувчиси бўлди. Пўлат акамиз бо- 
лалар адабиёти ҳамда катталар 
адабиётининг барча жанрларида — 
шеъриятда ҳам, драматургияда 
ҳам, қўшиқчиликда ҳам, эртакна- 
висликда ҳам, таржима соҳасида 
ҳам ўзини синаб кўрган мумтоз 
оқсоқолларимиздан бири эди.

Ҳа, энди устоз боқийликка юз 
бурди. Эли, юрти эъзозлаган бан- 
дасини Худр хам ярлакдйди, дейиша- 
ди. Иншоолло, шундай бўлгай.

Устоз боқий умрнинг йўл боши- 
да турибди. Бу йўлнинг узун ва 
серфайз бўлишига аминмиз. Энди 
Пўлат акамиз Ватанимизнинг ти- 
ниқ осмони мавжларида, ўзи 
яратган дилрабо қўшиқларининг 
авжларида, шогирдларию фарзан- 
дларининг тилакларида, элу юрти- 
нинг керакларида ва умуман биз- 
га қолдириб кетган асарлари маз- 
мунида мангу яшайди!

Алвидо, устоз! Биз энди Сиз- 
ни қўмсаб яшаймиз.

Носир ФОЗИЛОВ

ш

О /М лФ ха

ш н ш и
“ Меҳр ва мурувват йили" муносабати 

билан Ўзбекистон Бадиий академ иясида 1 
Ў збекистон халқ рассом и Алиш ер М ир- |  
за е вн и н г усто з -ш о ги р д л и к  анъаналари 
д а в о м и й л и ги га  б а ғи ш л а н га н  ш а хси й  
кўргазм аси очилди. Миллий рассомлик ва 
д изайн  институти  проф ессори  Алиш ер 
М ирзаев мумтоз анъаналарга асосланган 
миллий рангтасвир борасида ижод қила- 
ётган Ў збекистоннинг етакчи м усаввир- 
ларидандир.

М азкур кўргазм ада намойиш  
э т и л а ё т га н  а с а р л а р  а с о с а н  
С ўқоқ қиш лоғида, ёзги  таътил- 
да талабаларга раҳбарлик жара- 
ёнид а  ч и зи л га н  сур а тл а р д а н  
иборат. Р ассом нинг а с а р л а р и 4 
Ўзбекистон, Ф ранция, Германия.й 

! Россия ва бош қа кўпгина м а м - | 
л а ка т л а р  с а н ъ а т  м у з е й л а р и  
ҳамда шахсий тўпламларда ҳам 
машҳур. |

Комила ОМОНОВА

т т  бобо х о н т ш я
Болажонларимизнинг севимли эртакчи бобоси Турғунбой Ғойибов 

юз ёшга тўлди. Ҳамон тетик, руҳияти мустаҳкам. Нўроний сий- 
мосига боқиб, беихтиёр Ж. Лопардининг “Ҳатто кексайиб қолган 
одамлар ҳам умид билан яшайдилар ва ўз аҳволларини яхши- 
лаш учун режалар тузадилар” , деган сўзлари ёдимизга келди 
Чунки Турғунбой ота шу ёшга етган бўлишларига қарамай, ҳаёт- 
дан умидлари катта, ўйлаб қўйган режалари, мақсадлари бор. 
Ҳамон ижодий ишлар билан банд. Ўтган йили болажонлар учун 
“ Ғоз карнайчи экан” номли янги китобини нашр эттирди.

“Умр худди йўлга ўхшар экан", дейди отахон. Албатта, бу ма- 
шаққатли йўлда бир-биридан ажойиб ва ғаройиб эртаклар ёзиб, 
болажонлар меҳрини қозониш  осон кечмаган. Бобонинг қирқдан 
ошиқ китоблари, Ўзбекистон радиосида сақланаётган эртак-поста- 
новкалари болалар адабиётимизга қўш илган катта ҳиссадир, 
Яқинда Ўзбекистон Ёзувчилар уюш масининг раиси, Ўзбекистон 
Қаҳрамони Абдулла Орипов бош чилигидаги бир гуруҳ ижодкор- 
лар ва Тошкент шаҳар маҳалла оқсоқоллари йиғини аъзолари 
Турғунбой ота яшайдиган хонадонда бўлиб, отани табаррук ёши 
билан самимий қутладилар, гуллар ва совғалар инъом этдилар

— Бизнинг болалар адабиётига ўзининг муносиб ҳиссасини
қўшган отахон ёзувчимиз Турғунбой Ғойибов бугун роппа-роса
юз ёшга тўлдилар, — деди Ўзбекистон Қаҳрамони А.Орипов
— Кўпинча эртакларнинг қаҳрамонлари қариялар бўлишади ва
улар 200-300 ёшга кирган, деб таърифланади. Турғунбой Ғойи-
бовнинг эртакларида ҳам ана шундай қариялар образи бор
Қаранг.Турғунбой отанинг ўзлари ҳам юз ёшга тўлибдилар Юз
ёшга кирган инсонни биз табаррук инсон деймиз. Турғунбой ота
нафақат адиб, балки оқсоқол сифатида ҳам элга танилди. Хўш,
Турғунбой Ғойибов ижодидаги муҳим хусусият нима? Юз ёшга
қандай қилиб бардам ва тетик етиб келдилар? Бунинг сабаби
битта, деб ўйлайман. Турғунбой ота ҳамиша ихшилик ва эзгулик-
ни ўйлаган. Мана шу фазилатлар унинг ўзига ҳам юққан. Агар
инсон яхши ният қилса, унинг умри ҳам узун бўлади. Меҳр-му-
рувват йилининг бошида турибмиз. Барча яхшиликларимизни
энг аввало, мана шундай меҳр-мурувватли оталаримизга бағиш- 
лайлик.

Тошкент шаҳар маҳалла оҳсоқоллари йиғини раиси Рихси- 
тилла Акромов ҳам дил сўзларини баён этиб, табаррук отахон- 
ни самимий қутлади.

М.ҚУРБОНОВА

V



сенга борар йўллар 
узаяр кун-тун .
Ҳеч вақо қолмади 
Сен кўрган Тушдан — 
сочлари оқарган 
бир Дилдош қолди.

Н огоҳ. саргашта руҳим 
Чил-чил синса тунда беомон. 
Иш қ ҳанжарин урма Ю ракка  
Ўзим ўқман, ҳам ўзим камон!

ХОТИРОТ фяспим
Эзиб, эзиб ёғар оппоқ қор,
Ёдга тушар минг йиллик ҳажр. 
Олисларда қолган муҳаббат, 
Пешвоз чиқар йўлимга дилгир. 
Дийдорлашмоқ туш каби бари, 
Осмон бунда буюк мусаввир. 
Соғинганим ишқли дунёлар, 
Лайлак қордек айланар тақдир. 
Кумуш қишим, хотирот фаслим, 
Ҳижрон уйин оқ дарчалари. 
Исминг айтиб кетди воажаб 
Ёғаётган қор парчалари!

Мен ўзига сиғмаган одам, 
Бўронларни кесар овозим. 
Довулларни қолдириб доғда, 
И ш қ шаҳрига етар парвозим. 
Қайтгин! — дейди,

дайди шамоллар 
Изларимда йиғлайди зор-зор. 
Мен сиғмаган ғариб юракда 
Қизғалдоқлар гуллайди беор, 
Қизғалдоқлар гуллайди беор!

Ё тангрим, лабимдан 
бир сўз учинди 
Осмонни уйғотган 
чақмоқ чақиндай.
Сўз ила дилларни 
уйғотиб кетгум  
Аёзда очилган 
Бойчечак гулдай.

Кечир! 
Бошқа сўз 
Сиёҳдилим 
Жўяли бир 
Ахир ўзинг

Кечир!

тополмадим, 
этмоққа ошкор. 
сўз айтолмадиь*, 
Сўздек ҳокисор.

ТУНГИ ҲОПЙТ
Т ун ...
ўртамизда шу биргина 
юпқа ойна
бир менга, бир сенга 
қарайвериб кўзлари толиққан, 
сабр косаси тўлган ойнани 
синдиргудек суқланиб боқасан 
ёлғизлик соя солаётган юзимга, 
кирмоқ истайсан хонамга 
бахт ичида туриб бахтсизликка  
урасан ўзни...
Даҳшатдан сув бўлиб оқади таним 
еру кўк ларзага келади —

шафқатсизсан 
Қучоғингда жон берар бир-бир 
севилмаган ғуж ғон-ғуж ғон  
юлдузлар.

Тун?!

вятян
Кўнгил ийиб боради сутдай, 
Бол-у парим ватан сен иш қсан. 
Тилларимнииг такаллуми ё 
Айтиб тугаимас бир қўш иқсан.

Л ирнинг қизи Корделиядек 
Дилни сўзга чоғлаёлмайман. 
Туйғуларим қадоқласам-да  
Сени тилга боғлаёлмайман.

Хаёлларни эритаман жим ,
Ж им чекаман кўнгил ёдини. 
Аммо, меҳринг эритса ҳам -ки  
Нечун айтолмайман отингни...

Ишқибозман тонгги сурудга, 
Эътиқодим гарчи сўз эрур. 
Тансиқ туйғуларнинг аввали 
Ватан сўзлар ичра сўз эрур.

Ҳавасларим ўсар бўйма-бўй 
Аржумандим безовта бу қалб. 
Беназир бу оташгоҳимга  
Яшаяпман ватанни қалаб.

Аё, афғондадир бу вужуд,
М ен қалб мулки ичра аластман. 
Алмисоқдан М аҳшаргача то 
Ватан тутган Ватанпарастман...

Салтанат ШОДИЕВА

Сайёра СОЛАЕВА
* *  *

Ҳеч қачон руҳингни чўктирма, она 
Тўлмаган кўнгиллар бир кун тўлади. 
Оққан дарё охир оқмасдан қолмас 
Бизнинг кўчада ҳам байрам бўлади.

Ш одлик дамларини ўтказайлик, кел 
Эрта не бўлишин худо билади.
Ярми ёруғ, ярми қоронғу ойнинг 
Бизнинг кўчада ҳам байрам бўлади.

Имконлар ўлмаган, имконлар тирик 
Имон, ул туйғулар яна келади.
Биз бахтли бўламиз ҳали албатта 
Бизнинг кўчада ҳам байрам бўлади.

Бу дилни соғинчга кўммасам бўлмас, 
Кулгум тоза бўлмас, ҳасратлар — мунгли. 
Ю рак шеър дардига қонмаса бўлмас, 
И ш қ сағир кўринмас, муҳаббат — рангли...

Бу дилни соғинчга кўммасам бўлмас, 
Йиғлаб чўмилмасам ишқ шаробига. 
Лайливаш кезмасам саҳролар танҳо, 
Тоза киролмасман севги ҳобига!

Бу дилни соғинчга кўммасам бўлмас!

сизав нимя бор
Сиз хаёл сурмайсиз ёмғирга қараб, 
Баҳор келадими сизга фарқи йўқ. 
Фақат яшаяпсиз бир ўзни аяб,
Гўё бу оламнинг сизга даҳли йўқ.

Билмадим, азизим, сизда нима бор, 
Умрида бир бора куймаган юрак. 
Кечиринг, бошқа ҳеч нарса кўрмадим 
Қоронғу захлаган кўнгилдан бўлак.

* * *

Кўнглимни улашдим, умримни топдим, 
Ҳикмат ғазнасидан сўзимни топдим. 
Бошимда чарх урар тақдири азал 
Ўзни қурбон қилиб, ўзимни топдим.

ИБРЯТ

Мусаллам БОНУ

Мен сени қанчалик кутдима, 
Қанчалик бўлдима интизор. 
Нечоғлик куюндим ишқингда 
Бўлиб хор, бўлиб зор, бўлиб ёр.

Гоҳида ўлдирди аламлар,
Гоҳида қувончдан бўғилдим. 
Лекин мен, барибир, сен ишон 
Сен учун қайтадан туғилдим.

Оҳ, нелар кечмади бу бошдан 
Қанча тунлар ўтмади бедор. 
Яратганга беҳисоб шукур 
Кечикса-да, келди-ку баҳор!..

Қ оп-қоронғи  
зимистон тундай 
Юрагим ичида юрибман 
чироқ кўтариб.
Бирор зот кўринмас 
на дўст, на душман.
Лек ҳар сония тўқнашиб 
кетавераман 
тошдан ҳам қаттиқ  
чандиқлар тўдасига.

Қамчилаб кетяпман 
айрилиқ отин

Ойгул АСИЛБЕК қизи

*  *  *

Кўчалар бор, бахтли кўчалар, 
Изларингни ўпар энтикиб.
Ш у кўчача бўлолмадим-а,
Ю рагимга иш қ гулин экиб.

Соғинчлар бор, кўкраги ҳайбат, 
Хўрсиниғи синдирар кўкни .
Хўрсиниқча бўлолмадим-а,
Ю рагимга яшириб чўғни.

Умидлар бор, ҳар кун минг ўлиб, 
Тирилади минг бир азобда.
Хом сут эмган бандангни кечир — 
Қутқар мени бундай гуноҳдан.

Кўчалар бор, мен юролмаган...

ЁМҒИР ЁҒИБ ТУРСЯ...
Ёмғир ёғиб турса ,... хазонлар учса, 
Сочларимни соғинч тараса, ўрса. 
Ҳижроннинг кўйлагин кийганим кўриб, 
Севги гуноҳини тушунса.

Яна дардчил бўлса, теварак- атроф, 
Йўлларда бизлардан бўлак бўлмаса. 
Висол либосини кийгазм оқ бўлиб, 
Қошимга келса-ю , кўнгил кўимаса!

Яна оғриб турса мужмал юрагим,
Бир қучоқ хазонга кўмилсам-дўнсам. 
Яна мендан нима истайсан кўнгил?
Сен айтган азобга кўниксам-кўнсам . 
Ёмғир ёғиб турса...

* * *

“Сен менинг кўнглима кўклам да
кирдинг... ” 

Равшан Файз

Сен менинг кўнглима кўкламда кирдинг... 
Камалак жилолар ичди кўзимдан.
Бир тотлн кунларнинг рангин илғадим — 
Умидлар гуллади сув ичиб уидан.

Сен менинг кўнглима кўкламда кнрдинг... 
Ш ивирлаб деганим таралди кўкка .
О! М уҳаббат мени не қилиб қўйдинг — 
Кўнгилни отибман аланга — чўққа!

Сен менинг кўнглима кўкламда кирдинг... 
Сукунат жаранги энг ширин оним, 
Кўнгилни энг баланд чўққига илдим — 
Сени асрамоққа бордир нмконим.

Сен менинг кўнглима кўкламда кирдинг...
'

Менга ибрат ҳар кузак хазон ерга ботиши, 
Ҳар кўкламда бор гиёҳ ҳамду сано айтиши. 
Жаннат иси уфурар — еллар элчи фалакдан, 
Қатра ёмғир ёшидан тупроққа жон қайтиши.

р н ш р ш
| |  Улар хайрлашишди. Сулаймон овчи икковимиз 
I I  машинага миндик.
р  Йўл-йўлакай, на у киши оғиз очди, на мен би- 

рон нима дейишга ботинолмадим. Овчининг са- 
Й лобатими, ўйчан чеҳрасими, нимадандир норози 
^  қиёфасими, бунга изн бермади.

— Домлангиз хўп аломат одам-да, — деди у ни- 
л  ҳоят ўз-ўзига гапиргандек. — Билсангиз керак, ҳар

— Биласиз. Фанда 
“А даптация” деган 
нарса бор. Лотинча 
ибора бу. Яъни, био- 
логик организмнинг 
яшаш шароитига мос- 
лашиб кетиши... Мана 
кўрасиз, Сулаймон 
ака, бўриваччангиз 
ҳам “адаптация қону- 
ни”га бўйсунади. •

— Мен унақа ки- 
тобларни ўқимаганман, домла,
— бош чайқади Сулаймон овчи.
— Ҳар ҳолда, бу бўри боласи, 
кучук эмас!

— Ана, ана! — илжайди про- 
фессор. Эътиборингиз учун 
бўрилар ҳам итсимонлар оила- 
сига киради. ,

— Билмадим, билмадим, — 
деди Сулаймон овчи босиқ 
оҳангда, •— фақат айтиб қўяй, 
азбаройи эски қадрдонлиги- 
миз ҳурмати, юзингиздан ўтол- 
Мадим. Лекин, эҳтиёт бўлинг!
Бўри, ҳар қалай бўри!..

— Унақада лақабини Бўри- 
вой қўяман! — қаҳ-қаҳ урди
профессор.

Сулаймон овчининг тунд 
чехрасига ҳам беихтиёр табас- 
сум қалкди.

— Билганингизни қилинг!
Лекин ўша гап, гап. Мабодо 
фикрингиздан қайтсангиз, ай- 
тинг, буни олиб кетиб, ўрнига 
зўр бўрибосар олиб келиб бе-

— Ўша кучукларингиз ўзингизга сийлов! Хаво- 
тир олманг, ҳаммаси яхши бўлади, — деди про- 
фессор. —* Бугун қолсангиз бўларди-да, мана шо- 
гирдимиз келдилар, ошни қийиб қўядилар. Ший- 
понда гурунглашиб ётардик!

— Йўқ, раҳмат^ ош бўлса қочмас, — деди Су- 
лаймон овчи. — Узингиз кўрдингиз. Тоғларниям 
ўзига яраша ташвишлари тўлиб-тошиб ётибди. 
Қайтишим керак. Электричкага етиб ола қолай.

Мен ялт этиб профессорга қарадим.
— Мен вокзалга ташлаб ўта қоламан!
— Йўқ, керакмас, ўзим, — деди Сулаймон овчи 

хуржунини елкасига илиб.
— Йўқ деганингиз нимаси, Сулаймон ака, — 

деди профессор. — Бу киши ўзимизнинг яқин ука- 
хонлардан. Келажаги порлоқ биолог. Ташлаб 
қўядилар.

йили беш-ўн кун Яккақояда дам 
олиб қайтади. Отга мингашти- 
риб тоққа олиб чиқаман, ов 
қиламиз, алламбало ўт-ўланлар 
теради, алламаҳалгача мук ту- 
шиб ётиб китобини ёзади... Бу 
сафар айниди. Уч-тўрт кун бу- 
рун кечқурун дарадан ўтиб ке- 
лаётиб алланиманинг гингши- 
ган товушини эшитдим. Отим 
ҳам ҳуркиб орқага тисарилди. 
Қўлчироқни ёқиб қарасам, йўл 
ўртасида мушукчадек бўри бо- 
ласи ингиллаб у ёкдан-бу ёққа 
юрибди. Ҳайрон бўлиб ўша та- 
рафга яқинлашдим. Бўри бола- 
лари уч-тўрт ҳафталик бўлган- 
дан кейин инларидан ўрмалаб 
чиқадиган бўлиб қолади. Она 
бўри эса бу пайтда нарироқ- 
ларга кета бошлайди. Меним- 
ча, бу бўри боласиям онасига 
эргашиб сувлагани чиққану 
адашиб қолган бўлса керак. 
Шартта ушладиму, хуржунга со- 
либ уйга қайтдим. Ана шу бўри- 

Ц Н Н ^ Н ^ Н м ч ч а г а  профессорнинг ишқи 
тушди-қўйди-да! “Боқаман” дейди. Худонинг зори- 
ни қилдим, қани унаса! Қарасам жуда ҳафа бўла- 
диган. “Сиз шахдрг а кетаверинг, икки-уч кундан кей- 
ин ўзим олиб бораман" деб аранг кўндирдим. Ша- 
ҳарга қайтган заҳоти телигром жўнатди, сим қокди. 
Ахийри қўймадида-е! Бугун хуржунга солиб олиб 
келишга мажбур булдим,.,

— Нима, бўри боласини қўлга ўргатиш шунча- 
лар қийинми? — сўрадим ундан.

— Ҳа, қийин, — деди Сулаймон овчи жаҳл би- 
лан. — Бўри кучук ё мушук бўлсайкан, ўргатилса! 
У ваҳший. Барибир бир кун бўрилигини қилади.

— Унақада қайтариб олиб кетақолмабеиз-да, — 
дедим ачингандек бўлиб.

— Домлангизнинг феълини биласиз-ку, нақ ёш 
боланинг ўзи! Дарров аразлайди. Шунинг учун 
қолдира қолдим. Майли, беш-ўн кун боқиб кўрсин-

Роҳатой РЎЗИМАТ қизи

БИНЯФШЯ
Ариқ бўйларида унган бинафша,
Болалик дамларим эрка қувончи.
Уксик юрагимнинг бир парчасисан, 
Баргларингда шўхлик соғинчи.

Мен сени кўрдиму ўзимга қайтдим, 
Дардимни тўкмадим сенга ҳеч қанча. 
Уларни эзилиб сувларга айтдим,
Сенга ўхшаши йўқ, гўзал бинафша.

Э м аклайди  бўри  ж им-ж ит, 
Ўлж ага интиқ ...

Усм он  А З И М
Яккақоялик Сулаймон овчи ҳақида эшитганди- 

му, ўзини кўрмагандим. Яқинда тасодифан учра- 
тиб қолдим.

Лабораториямиз мудири, профессор Қурбонов- 
нинг сафардан қайтганини эшитиб, уйига ўтган ку- 
ним эди. Машинамни йўл чеккасига қўйиб, йўлак- 
ка кирдиму, шу тарафга келаётган икки кишини 
кўриб тўхтадим. Бири, паканаси — профессор, ик- 
кинчиси — оқ-сарикдан келган, барваста қомат- 
ли, шопмўйлов киши — кейин билсам, Сулаймон 
овчи экан.

Очиги, у тасаввуримдагига нисбатан бошқача- 
роқ бўлиб чикди. Жаҳли тез, чапанитабиат, ўзига 
етганча қайсар одамлар тоифасидан экан. Шунақа 
феълли одамнинг профессор Қурбонов билан то- 
пишиб, ака-укадек қадрдон бўлиб қолганига ҳай- 
ронман. Профессор мутлақо унинг акси эди. Бир 
қоп ёнғокдек шалдир-шулдир, болалардек содда, 
дарвештабиат бу одам қизиқмаган соҳанинг ўзи 
йўқ. Чоғроққина ҳовлисига ҳар бало гуллару да- 
рахтларни экавериб, кўчатларни бир-бировига 
пайванд қилавериб, ўзи айтмоқчи нақ “жунгли"га 
айлантириб юбораёзган, ҳовли этагига қатор 
қафаслар ўрнатиб, у ерда тўтиқушу саъвалар, как- 
лигу товуслар боқиб, ҳаммани ҳайратга солиб 
юрадиган ажойиб инсон эди.

Хуллас, остонада кўришдик, ҳол-аҳвол сўраш- 
дик. Профессор Сулаймон овчини менга таниш- 
тирди, кейин гап орасида уни ўзининг илтимоси- 
ни ерда қолдирмаганини айтиб, мақтангандек ҳам 
бўлди.

Сулаймон овчи унинг гапини эшитиб бош чай- 
қади.

— Шу ишни бекор қилдингиз, домлажон. Мен 
сизга Яккақоянинг энг олд итини топиб берардим.

— Бе-е, қўйсангиз-чи, азизим, — кулди профес- 
сор, — энди-и... бир дил кетди-да!...

— Билмадим, билмадим, - афсусланганнамо 
оҳангда деди Сулаймон овчи, •— Шу пайтгача бўри- 
ваччани боқилганини эшитмаганман...

— Жуда боқилади-да! — илжайди професеор, 
— буям бир эксперимент-да! Хўш, сиз айтинг-чи, 
мулла йигит, — менга юзланди у, — нега циркда 
даҳшатли тимсоҳлару баҳайбат филларни, йирт- 
қич арслону йўлбарсларни қўлга ўргатишадию, 
нима учун бўрини ўргатишолмайди?

Мен “билмадим" дегандек елка қисдим. Чунки 
ҳанузгача уларнинг гап-сўзларига тушунолмай, 
лолу ҳайрон турардим.

— Бўрининг қони бошқа бўлади, домла, — деди 
Сулаймон овчи саргиш қошларини чимириб.

Профессор эса унга голибона назар ташлаб 
қўйди-да, яна менга юзланди:

лар-чи!..
Сулаймон овчи билан вокзал майдонида хайр- 

лашдим. Ўша-ўша уни қайтиб кўрмадим.
Орадан уч-тўрт ойча вақт ўтди. Бир куни про- 

фессор Қурбонов иЭртага уйга ўтинг, Сулаймон 
овчи келадиган” , деб қолди. Бордим. Овчи энди- 
гина келиб турган экан. Дастурхон ёнига ўтирдик, 
ҳол-аҳвол сўрашдик, бир пиёла чой устида у ёкдан-

бу ёкдан оуҳбатлашдик. Гап орасида профессор 
мақтанганнамо охднгда, “Бўриваччани кўрасизми?” 
деб қўйди. Ўрнимиздан қўзгалдик.

Бўри боласи ҳовли этагидаж энг чекка қафас- 
да экан. Кўринишидан ювошгина кучукка ўхшарди 
у. Бир қараганда, унинг қиёфасидан бўри нуқси 
сезилмас, фақат елкасидаги зангсимон, саргиш 
жунлари тиккайиб, ириллаб қўйганда ва тугмача- 
дек-тугмачадек кўзларида чўғдек совуқ бир ўт 
шарпаси йилт этиб ўтгандагина наслини эслатиб 
юборарди, холос.

— Қалай, бизни “Тузик”? — деди профессор 
жилмайиб.

Сулаймон овчи унга ҳайрон қараб қўйди.
— Нима, лақабини “Тузук" деб қўйдингизми?
— Йўқ. “тузук”мас, "Тузик", “Тузик"! — кулди про- 

фессор. •— Яхшилаб боқаяпмиз. Фақат мени қўлим- 
дан овқат ейди, занғар! Иштаҳаси ёмонмас! Ҳали- 
ги, кучук-мушуклар ейдиган "Чаппи", “Вискас" де- 
ган нарсаларми-ей, калбасами, кансервами, пақ- 
қос туширади!..

Сулаймон овчи қафаснинг пастаккина эшикча- 
сини очиб юборганди, “Тузик" унинг ёнига югу- 
риб келди, думини қисиб, атрофида айланди, кей- 
ин худди бир нима тиланаётгандек овчининг этик- 
ларини искаб, яяай бошлади.

Сулаймон овчи эса кўзларини катта катта оч- 
ган кўйи унга бир лаҳза гикилиб қолди-ю, кейин 
жаҳл билан бўри боласининг чумшуғига тепди, у 
ингиллаганча анча нарйга бориб тушди. Кайин 
қочиб қафаснинг қоронғи бурчагига суқилиб олди.

— Нега тепасиз? — бақирди профессор жон- 
ҳолатда.

— Эссиз... Тамом бўпти... — деди Сулаймон овчи 
чуқур хўрсиниб ва эшикчани очиб ташқарига чикди.

Бошқа бир оғиз ҳам гапирмади. Овқат пайтида 
ҳам “Тузик" ётган қафасга кўз қирини ташлаганча 
тунд қиёфада ўтирди, бундоқочилиб г аплашмади...

... Эртасига профессор йиглагудек қиёфада иш« 
хонага кириб келди.

—ч Сулаймон овчи “Тузик"ни олиб кетиб қопти, 
— деди у товуши титраб.

— Қанақа қилиб олиб кетади? — тушунмадим 
мен.

— Сиз кетганингиздан кейин анчагача гаплашиб 
ўтирдик. Ётиб қолди. Эрталаб ғафлат босиб ухлаб 
қолибман. У тонг оқармасданоқ “Тузик"ни хуржунга 
солиб, олиб чиқиб кетиб қопти...

— Ҳеч ким индамабдими? — сўрадим яна.
. — Ким нима дейди? — деди профессор паришон 

қиёфада. - -  Уйда янгангиз бор эди. Уям сезмабди. 
Э, эссизгина, энди қўлга ўрганаётган эди-я!..

Мен ёш болага ўхшаган бу мўйсафидни қандай 
қилиб овутишни билмай лолу ҳайрон ўтирардим...

Ҳикоям шу билан тугаши мумкин эди. Лекин 
яна бир тасодиф юз бердию, унга сўнгти нуқта 
топгандек бўлдим.

Хизмат сафари билан тоғлиқ тумандан қайтаёт- 
ган эдим. Автобусимиз ёнилғи олгани йўл ёқаси- 
да тўхтади.

Теварак-атроф худди ушатилган холва бўлакла- 
рини эслагувчи тоғлар, қоялар... Яқингинадан сой- 
нинг шарқираши қулоққа чалинади... Мен дераза 
ёнида шуларни томоша қилиб ўтирарканман, йўл 
четида бораётган ёлғиз отлиқ кўзимга иссиқ кўрин- 
гандек бўлди. Қарасам, Сулаймон овчи. Автобусдан 
тушдим. Кўришдик. У ёқ-бу ёкдан суҳбатлашдик.

— Домлангиз мендан ҳафа бўлиб юргандир? — 
деди у гап орасида маъюсгина кулимсираб.

— Йўқ, нега? — дедим мен ва ўрни келиб қол- 
гани учун сўрадим. — Ўшанда нега ўзингиз "Тузик"- 
ни олиб кетиб қолдингиз?

— Билмадим, — деди овчи елка қисиб. — Нега- 
дир кўзимга жуда хунук кўриниб кетди, Ялоқи ит- 
лардек оёғимга сўйкаландими-ей, думини ликил- 
латиб, тиландими-ей!

— Уни нима қилдингиз?
— Аввалига тоғга қўйиб юбормоқчи бўлдим. 

Аслига қайтар, деб ўйладим. Қарасам, очидан ўла- 
диган. Бўрилигини унутиб юборган-да... Бошқа 
бўрилар ғажиб ташлаши ҳам ҳеч гапмас.

— Кейин нима қилдингиз?
— Отиб ташладим, — деди Сулаймон овчи со- 

вуққина қилиб.
Негадир сесканиб кетдим.
— Нима?.. Нега? Нима учун? сўрадим ўзим- 

ни босишга уриниб.
— Чунки, у бўриликка иснод келтирди, *— хўрсин- 

ди Сулаймон овчи еа қўшиб қўйди, — майли, са- 
ломат бўлинг, мулла йигит. Домлангизга салом ай- 
тинг. Мендан ҳафа бўлмасинлар Тушунишлари 
керак!..

Биз шу ерда ажралишдик. Сулаймон овчи оти- 
га қамчи босиб тоғ йўлиг а қараб кетди, Мен эса 
автобусимиз томонга юрдим. Орқа тарафга яна бир 
марта ўгирилиб қараганимда, энди Сулаймон овчи 
йўқ, тоғ кўксига санчилган ёлгизоеқ йўлгина оқариб 
кўриниб турарди, холос...

Э р ки н  УСМОНОВ

Руҳимда куртаклар шивири, 
Лаҳзалар бунда ранг талашар. 
Туйғулар жаранги — кўнглимга 
Ёлғизлик кўйлаги ярашар.

Ярашар бу кўйлак бўйимга. 
Кийсам шитирлайди адоват. 
Шамолда ҳилпирар этаги 
Айтар тақдиримга саловат.

Тўзмайди, иплари сўкилмас, 
Товланар ўғирлаб ҳушимни. 
Тонгда хазон қилиб супурар 
Сизни оқшомги тушимдан...

Муҳаббат ТЎХТАШЕВА

Боши биринчи бетда.

Бундай қарашларнинг муайян сабабла- 
ри бор, албатта. XX аср жаҳон адабиётида 
романтик рухдан бутунлай холи, ҳаётнинг 
ўта дағал, шафқатсиз, абсурддан иборат 
ҳақиқатини бутун кескинлиги, даҳшати 
билан очиб берувчи улкан адабий оқим 
пайдо бўлди. Бу йўналишда яратилган но- 
дир асарларнинг бадиий кашфиёти ва 
шуҳратига маҳлие бўлган биз каби бандаи 
ожиз мунаққидлар энди романтиканинг 
даври ўгди, дея ҳукм чиқара бошладик. 
Шоирона эҳтирос билан йўғрилган асар- 
ларнинг «шарқона шоирона услуби»га но- 
писанд муносабат сўнгги йилларда бизда 
хийла кенг ёйилди.

Ана шундай бир шароитда Ғарбда, жа- 
ҳоннинг турли минтақаларида нима бўлди 
денг?! Турмушнинг ўта шафқатсиз, дагал 
ифодаларидан толиққан, зада бўлган китоб- 
хон, томошабин эҳтиёжини ўз вақтида но- 
зик пайқаган сезгир ижодкорлар айни ўша 
«пуф сассиқ»қа чиқарилган шарқона роман- 
тик аньаналарга қайта бошладилар, XX аср 
поёнида пайдо бўла бошлаган «Титаник», 
«Ҳайратомуз ақл», «Қиш сонатаси» филмла- 
ри, П.Коэлонинг «Алкимёгар», «Бешинчи 
тоғ» романлари худди шу хислати туфай- 
ли Ғарб дунёсида шуҳрат қозонгани, катта 
шов-шувларга сабаб бўлгани ғаройиб ҳол! 
Гўзалликка, нафосатга шайдолик инсон зо- 
тининг боқий фазилатларидан экани, фан- 
техника, замонавий информатика мўъжиза- 
лари ҳам уни бу ноёб туйғудан мосуво этол- 
маслигининг ёрқин исботи бу!

Синчиклаб қаралса, Қодирий романла- 
ридаги шарқона эҳтиросларга йўғрилган 
ифодалар янги замон услубига, янги давр 
одамлари эҳтиёжи, завқига асло зид эмас 
эди. «Ўткан кунлар» муаллифи жаҳон ада- 
биётидаги янги жараёнлардан, адабий- 
бадиий оқимлардан, «сўнгги приём»лардан 
яхши хабардор бўлган. Ўзи айтмоқчи, ҳатто 
«сўнгги приём »ларнинг баъзиларини 
«Ўткан кунлар»га эртароқ киритган; айни 
пайтда халқнинг савиясини, завқини, ру- 
ҳини эътиборга олиб «эски приём»лардан, 
анъанавий шарқона ифода йўлларидан са- 
марали фойдаланган. Адиб «Модомики, 
асар савияси ўзимизга маълум шу халқ 
учун ёзилар экан, яна бир мунча вақт 
«сўнгги приём»лардан кўз юмиб туриш, 
ораликда «сўнгги приём»ни оз-оз қистира 
бориш лозим»лигини айтади ва қатъий 
қилиб: «эски приём билан ёзади, биноан 
алайҳи бу ёзувчига биринчи номерни бер- 
маймиз» деб қилинган танқидлардан ҳурк- 
маймиз», дейди.

Қанчалик жасорат билан айтилган доно 
сўзлар! Бу фикр бугунги кунда ҳдм аҳамия- 
тини йўқотган эмас. Жаҳон адабиёти ва 
санъатининг қарийб бир асрдан кейинги 
ҳолати адибнинг бу борада нақадар ҳақ 
эканини тасдиқлаб турибди. Улуғ адибнинг 
ўз вақтида эски миллий анъаналар билан 
«сўнгги приём»лар, яъни замонавий ада- 
биёт услубини оқилона қўшиб олиб бориш- 
дан иборат ноёб тажрибаси янги аср бо- 
шида ҳам асқотмокда, жаҳон адабиёти ва 
санъатида янгидан-янги бадиий ихтиролар 
учун йўл очмокда. Абдулла Қаҳҳор «Абдул- 
ла Қодирий, баъзи бир одамлар айтмоқ- 
чи, «бир-иккита рисола ёзган» анчайин 
ёзувчи эмас, балки янги давр адабиёти, 
Европа адабиёти гази билан ўлчаганда ҳам 
тўлақонли асарлар ёзган, ўзбек романчи- 
лигини бошлаб берган улкан адибдир» де- 
ганида тўла ҳақ.

«Ўткан кунлар»даги Отабекнинг руҳий 
драмалари ифодаси талқинига оид айрим 
лавҳаларни шу жиҳатдан кўздан кечирай- 
лик.

О табек Зайнабга унаш тирилгани 
ҳақидаги хабарни Кумушга, унинг ота-она- 
ларига етказиш учун Марғилонга отланган; 
у «кўтариб бўлмайтурган бир қайғу, чидаб 
бўлмайтурган бир ҳасрат»ни орқалаб бо- 
рар экан, Кумушбиби шумхабарни эшит- 
ганда нималар бўлишини ва қандай ҳол- 
ларга тушишини, ота-оналари нима дейи- 
шини ўйлаб от устида эзилиб, ўртаниб, 
ўзининг дунёда бор-йўқпигига ҳам тушун- 
май кетаётир... Кўклам фасли таровати, 
табиат, теварак-атроф нафосати, қушлар 
чуғури ҳам кўнгил дардига таскин берол- 
майди. Қутидор хонадонига етиб бор- 
гач, шумхабарни айтмасликка ва бу 
даргохдан қайтмасликка қарор беради. 
Аммо, барибир, сир ошкор бўлади, Би- 
роқ оқибат-натижа ҳам қаҳрамон, ҳам 
китобхон кутганидан ўзгача бўлиб чи- 
қади: мулоҳазакор, андишали Қутидор 
қуда томон арз-ҳолларини тушуниб, 
унга розилик билдиради, нақадар но- 
хуш, мушкул бўлмасин хотини Офтоб 
ойимни, қизи Кумушни, ниҳоят Отабек- 
ни ўз қарорига кўндиради. Мана шу жа- 
раён нақадар нафис, санъаткорона 
ифода этилган. Ўша топдаги ҳар бир 
қалбнинг титроғи, изтиробларини, 
уларга осон эмаслигини баралла се- 
зиб, ҳис этиб турасиз. Айни пайтда юк-

нимадандир қўрқиб айтилган сўзда Кумуш- 
нинг шу топдаги кўнгил изтироби ва на- 
фосати уфуриб турибди! Шундан кейинги 
ифода ўқувчи кўнглига ғаройиб бир тас- 
кин ва сурур бахш этади:

«— Кўндингиз... нега, а?
Отабек ҳайрат ва таажжуб ичида эди.
— Негаки, — деди Кумуш, — мен сизга 

ишонаман...
— Шунинг учун...
— Шунинг учун кўндим...
— Кўнглингиз фаришталар кўнглидек.
— Сизнинг ҳам кўнглингиз...
Икки жон, икки юрак гўёки биттадек

бир-бирисини англар, бирисидан бирисига 
ўтиб юрар эди шу вақт.

... Қутидор тарафидан эртага Тошканд 
жўнаш эълони берилди. И ккисининг

У м а р а л и  НОРМ АТОВ

сак одоб-ахлоқ соҳиби, ўзбекона андиша 
бандаси бўлмиш бу шахслар бундай ва- 
зиятда ўзлари учун ҳар қанча мушкул 
бўлмасин, ўзгача йўл тута олмасликларига 
амин бўласиз. Айниқса, Отабек Кумушдан 
итобомиз сўзлар, аччиқ хитоблар кутиб 
ўтирганида у фариштадек уйга кириб ке- 
либ, кутилмаган жойда уни оғир ҳолатдан 
қутқаради: «Мен рози, мен кўндим», дей- 
ди дафъатан. Ёзувчи шу заҳоти Кумуш «бу 
сўзни нимадандир қўрққандек шошиб ай- 
тди» дея изоҳ беради. Мана шу шошиб ва

50Ғ1НГИЗ Д О И М  Ш О Р  УЛСУН

ҳамма вақтлари шамъ ёнида сўзлашиб кеч-
Д И ...»

Шуниси ҳам борки, вазият тақозоси 
билан мушкул ҳолатнинг бу хилдаги гўзал 
ечими асло персонажлар қисматидаги 
драмаларнинг бутунлай бартараф этили- 
ши эмас. Балким, бу ечим олдиндаги ян- 
гидан-янги мушкул жумбоқлар, кўргилик- 
ларнинг дебочаси эканлиги тасвирдаги 
ширин ва ҳазин бир оҳангдан англашиниб 
туради. Бу ҳаёт, такдир шафқатсизлигини 
нафосатга йўғрилган ҳолда ифода этиш-

нинг, нафис туйғу- 
лар тили билан 
сўзлашнинг бена- 
зир намунаси!

Адиб қаҳрамон- 
нинг фақат интим, 
ишқий-оилавий ке-

ОИПЯМИЗНИНГ ШЕЪРИИ ЯПБОМИ
Ҳурматли таҳририят!
Мақсадга ўтишдан олдин ўзимни таништирай. 83 ёш- 

даман. Андижонда туғилганман. Оиламиз тарихи бироз 
ғайриоддий: отам Муҳаммадхўжа (1878-1941)—андижон- 
лик, онам Мукаррамхон (1889-1934) тошкентлик бўлиб, 
машҳур қози Султонхонтўранинг қизлари эдилар. Ум- 
римнинг салкам етмиш йили Тошкент шахрида кечди. 
Узоқ йиллар савдода ишладим. Тошкентга келиб қоли- 
шимизнинг ўз тарихи бор. 20-йилларда отам — таниқли 
мударрис, Қўқон мадрасаларида 40 йилдан ортикроқ дарс 
берган Муҳиддинхўжанинг ўғиллари, озгина ер-сувлари 
бахрна кдмо»д<э олиниб, Бишкек томонларга бадарға кили- 
надилар. Икки тоғам — Султонхон тўранинг фарзандла- 
ри, Камолхонтўра ва Ахрорхонтўралар “фукдролар уру- 
шии деб аталган “қирпичоқн замонда тарафкашликда 
айбланиб, Қувват ўғли деган томонидан онамнинг кўз 
олдиларида кдтл этиладилар. Онам буларни кўтара ол- 
май, 45 ёшда вафот этадилар. Отам сургундан кдйтгач, 
1934 йилда бизни Тошкентга олиб қайтадилар...

Дадам рахматлик узун бўйли, хушқомат, чиройли со- 
қоллари ўзларига ярашган, табиатан жуда мулойим ва ўга 
маданиятли, юзларидан нур ёғилиб турадиган бир киши 
эдилар. Ўзларидан кичикларни, ҳатто фарзандларини хдм 
сизлаб гапирардилар. Товушлари баланд кўтарилганини 
эслай олмайман. Қўллари очиқ, мехр-шафқатли эди-

Менга рў берган бало ўзга балога ўхшамас, 
Бошима тушган жафо ўзга жафога ўхшамас.
Келмади кимки жаҳонга бўлмали қадди нигук,
Қад нигунлардан бири мен қад дутога ўхшамас.
Даҳр аро ҳар кимки келмиш, ғамга бўлмиш мубтало, 
Мубталолардан бири мен мубталога хшамас.
Кимгаким, солдим жаҳонда ошнолик тарҳини, 
Қилмади ғайра* жафо, ҳеч ошнога ўхшамас.
Кимга қилдим юз вафо, зарра вафосин кўрмадим, 
Бевафоликлар кўринг, ҳеч оевафога ўхшамас.

р қадам қўйсам, муродим аксича бергай самар, 
р талаб қилсам, талаб ул муддаога ўхшамас.

Игнасанг йиллар топилмас мен каби овораваш, 
Ҳеч бир бахти қаро меи юз қарога ўхшамас.
Кимгаким бир дард бермиш ҳам даво бермиш анга, 
Дардима қилсам даво ҳеч бир давога ўхшамас.
Ғурбат ичра ҳар дуо бўлғай қабул деб ёзу қиш, 
Гинмайин қилсам дуолар, муддаога ўхшамас.
Қиссаи дуру дароз олам аро кўпдур вале,
>л ҳикоят жумласи бу можарога ўхшамас.
Бўлмагил навмид, эй дил, Ҳақ таоло фазлидин, 
Мосиволлоҳ, жумласи бу муггакога ўхшамас.

Фвпяк «ивониая
Фалак айвонида бу боғингмз доим баҳор ўлсун. 
Илоҳо сўлмасин, кулсии, очилсин, сабзазор ўлсин,

лар. 20 — 30-йиллардаги очарчиликларда кўпларни ўлим- 
дан сақлаб қолганлар. Илмпарвар, болаларнинг келажа- 
гини ўйловчи эдилар, бир уй бола — хдммамизни ўкугг- 
дилар. Бизга элни, юртни танитдилар. Қалбларимизда 
маърифат ва маданиятга, шеър ва санъатга мехр уйғотди- 
лар. Ўзлари адабиётни жуда севардилар, яхши бедил- 
хон эдилар. Ўзбекча, форсча шеърлар ёзардилар. Улар- 
ни тўплаб, бир дафтар к^лганлари хдм эсимда. Ташвиш- 
ли замонларда йўқолди. Акам Хдмидуллахон (1991 йил- 
да вафот этганлар) хэм адабиёт мухлиси эдилар...

Хуллас, бир даста шеърлар қиблагоҳимдан қолган 
хотира сифатида хонадонимиз жавонида ардокда сақ- 
ланиб келади. Бу — оиламизнинг ўзига хос бир шеърий 
албоми. Уларда тахаллус йўқ. Баъзиларидагина акам 
Ҳамидуллахоннинг номлари тилга олинади. Айримла- 
рида, Тошкентга кўчиб келган кунларимиз воқеалари акс 
этган. Баъзилари эса дадамнинг ҳасбу ҳоли тафсилот- 
лари (масалан, "Ё илоҳо, жумла аҳбобимни қилғил шод- 
лар..." — сургунда, “Йиғларман” — қамокда ёзилган) 
билан боғланган. Диний-тасаввуфий мавзуда ёзилган- 
лари ҳам йўқ эмас. Муҳими, шеърлар мазмунига кўра 
ҳэм, ифодасига кўра ҳам бировга кўрсатса, кишини уял- 
тирмайдигандай кўринди. Шунга кўра, уларни севимли 
ҳафталигимизга хдвола к^лмоқни лозим топдим. Шеър- 
лар газета юзини кўрса, бағоят миннатдор бўлур эдим.

Самимий эҳтиром билан 
Ҳуруллохон М У Ҳ А М Е Д О В

Анингким ўстириб, равнақ бериб, обод этганлар, 
Бу бог ичра кезиб, хандону хуррам барқарор ўлсун.
Менингдек сувсаган, лабташналарким, баҳраманд ўлсин. 
Анинг муздина, ёраб, бахту толеъ сизга ёр ўлсун.
Бировким қасд этиб, сизга ямонликни раво кўрса, 
Етолмай мақсадига қақшасин, оламда хор ўлсин.
Замон а\ли қошида Тангри сизни эътибор этсин, 
Эрур ҳамроҳ Илёс, Хизр ҳам йўлда дучор ўлсун.
Кимиким орият, ҳиммат била гақво шиоридур, 
Илоҳо, бер муродин, кўнглида не ўлса, бор ўлсун.
Илоҳо, бениҳоят лутфу эҳсонииг матоимдур, 
Сенинг йўлингда, ё рао, бу тану жоним нисор ўлсун.

ОЧИПМЯИОУР
Жаҳон боғин неча сайр айлайин, кўнглим очилмайлур, 
Баҳор айёмим ўтди, нега гулғуичам очилмайдур.
Ажаб ҳайратдаман, ушбу замон боди ҳавосидин, 
Куйиб, булбулдек оҳ этсам, кулиб ул гул очилмайдур.
Мени қўймай висолинг равзасига, боғбон айтур, 
Эмиш: оахтинг қаро, кирган билан ул гул очилмайдур.
Ўзимни б 
Деди бо
Кўнгил тинмай саҳар маҳбуб ёдида фигон айлар, 
Куйиб чин севтдин дод этмасанг, ул |ул очилмайдур.
Камидулла хаёли шавқида куймоқии бил фахринг, 
Фароғат бирла ўлсанг, қабринг узра гул очилмайдур.

булбули шўрида деб оҳу наво чексам, 
шонки, зоғ фарёди бирла 1ул очилмайдур.

чинмалари эмас, 
ижтимоий фаолия- 
ти, манфаатлари 
иф одасида ҳам 
айни шу йўлдан 
боради. Романнинг 
«Қипчоққа қирғин» 
бобини эслайлик.

Ш аҳарда қип- 
чоққа қирғин уюш- 
тирилган куни эр- 
талаб Отабек дўсти 
билан шаҳар таш- 
қарисига Мингўрик- 
ка сайрга чиққан. 
Табиатнинг кўркам, 
латиф қучоғида 
ором олиб, турмуш 
ташвишларини бир 
дам унутиб кечга 
яқин шаҳарга қай- 
тиб, шаҳар дарво- 
засига қадам қўйи- 
ши биланоқ даҳ- 
шатли манзаралар- 
га — боши танидан 
олинган кишилар 
гавдасига дуч кела- 
ди. Суриштириб би- 
ладики, шаҳарда 
қирғин бошланган, 
кун бўйи қипчоқ 
зоти бўлса молдай 
сўйилган. Отабек 
йўлида давом эта- 
ди, одим сайин 
боши кесилган 
мурдаларни кўра- 
ди... Ниҳоят, даҳша- 
ту ваҳшат ичида 
Ҳасаналига йўлиқа- 
ди. Ҳасанали мисл- 
сиз раҳм сизлик 
тўғрисидаги ҳикоя- 
сини бош лайди: 
«Худда қиёмат 
бўлди! Бечоралар 
нима гуноҳ қилди- 
ларикин?.. Йигит- 
лар тутиб келтуриб 
турадир, жаллод 
бош кесиб бора- 
дир... Чидаб бўлма- 
ди, дўконни ёпиб 
қочдим.

Отабек «бас» дея 
Ҳасанали ҳикояси- 
ни тўхтатади, унда

бу ёғини эшитишга тоқат қолмайди, бек- 
нинг юраги эзилиб оқиш даражасига ета- 
ди. Бу ҳодисалардан ўзини йўқотар ҳолга 
келади. Кечки ошни ҳам емай, отаси би- 
лан ҳам учрашмай «гўё шу йиртқичлар 
дунёсидан яширингандек оқ кундаёқ тўша- 
гига ётиб, кўрпасига бурканиб» олади.

Нега ўша дамларда Отабек отасига дуч 
келишни лозим кўрмади? У бир оз ўзини 
тугиб олгач, эртаси отасига рўпара келади. 
Отасига дуч келганида илк бор фарзандлик 
одобини бузиб унга салом бермайди. Чун- 
ки ўз отасини қипчоқ қирғинига алоқадор 
деб ўйлайди. Кеча кўрган, эшитган даҳшат- 
лар ҳам биру ўзотасининг бу ишларга «ало- 
қадор»лиги дард устига чипқон. Шу ўй-хаёл 
уни эзади. Лекин Отабек, барибир, Шарқ 
ўғлони, кечаги ҳолатда отасига рўпара кел- 
ганида «қуюшқон»дан чиқиб кетишига кўзи

етган. Шунга қарамай, кечаги дард асора- 
ти бугун ҳам унга тинчлик бермайди. Қалб 
титроғи тўла босилган эмас... Отага салом- 
сиз рўпара бўлган ўғлон ҳолатини кўриб бу 
ёғи нима бўларкин, дея энтикиб турасиз. 
Инсон руҳиятининг моҳир билимдони ўша 
топда оқил ота билан яхши тарбия топган 
фарзанд орасидаги ўта кескин ва нозик му- 
носабатлар, улар кўнглида кечган тиғиз ва 
нафис туйғу, ўй-хаёлларни мислсиз маҳо- 
рат ва назокат билан қоғозга туширади. Ҳар 
қанча қаҳр-ғазаб ўтида ёнмасин, Отабек, ба- 
рибир, биринчи бўлиб сўз очолмайди, одоб 
юзасидан ота юзига тик қараб «гуноҳи»ни 
юзига солишга ботинолмайди. Орада бир- 
мунча муддат жимлик ҳукм суради. Ниҳоят, 
биринчи бўлиб ота гап бошлайди. Сўнг Ота- 
бек тилга кириб кечаги қонли воқеалар, бу 
ишларда отасининг иштироки хусусида но- 
зик қочириқлар ила имо-ишоралар, таъна- 
лар қилади. Фаросатли ота дарҳол буни 
тушуниб, рўй берган воқеаларнинг тафси- 
лоти, бу ишларга ўзининг алоқаси йўқлиги, 
имкон қадар бу хатарнинг олдини олишга 
урингани, бироқ иложсиз қолгани ҳақида 
батафсил гапириб беради.

Хўш, бу қирғинлардан мақсад нима? Яна 
шу савол қўзғалади. Жавоб аён: Бу қир- 
ғинни уюштирганлардан биттаси мингбо- 
ши бўлмоқчи, иккинчиси Нормуҳаммад- 
нинг ўрнига минмоқчи, учинчиси яна бир 
шаҳарни ўзига қарам қилмоқчи. Хон эса 
Мусулмонқулга бўлган адовати учун қип- 
чоқни қириб аламдан чиқмоқчи... Уларда 
бундан бошқа мақсад йўқ. Ота-бола суҳба- 
ти асносида Юсуфбек ҳожи дилидаги асо- 
сий дардини тўкиб солади. «Мен кўп ум- 
римни шу юртнинг тинчлиги ва фуқаро- 
нинг осойиши учун сарф қилиб» деб бош- 
ланувчи кўплар учун ёд бўлиб кетган маш- 
ҳур нутқ бу одам ҳаёти маъноси, умри, фа- 
олиятининг муайян якуни, умри давомида 
тўплаган тажрибаларидан чиқадиган бош 
хулосасидир; авлодлар олдидаги армони, 
узридир; келгуси авлодларга қолдирган ва- 
сияти, аччиқ сабоғидир. Титраб, тўлқинла- 
ниб айтилган бу оташин сўзлар, Ҳожи қал- 
би тубидан вулқондай отилиб чиққан бу 
дард-алам тўла фарёд бутун бир мамла- 
катни, миллатни ларзага солишга, ҳушёр 
торттиришга қодирдир! Бу сўзларда зар- 
рача бўлсин ясамалик, сунъийлик йўқ, бош- 
дан-оёқ самимий, бинобарин, шеърий, ҳа, 
юксак шеърий асар каби баланд пардалар- 
да янграйди. Отабек ота сўзларини тинг- 
лар экан, ўзининг ўринсиз шубҳа, таънала- 
ридан уялиб ерга қарайди. Ўша топда ўзи- 
нинг эл-юрт ғамида куйиб-ёнишлари ота- 
сининг дарду фарёдлари олдида арзимас- 
дек туюлади унга.

Маълум бўляптики, Отабекнинг ижтимо- 
ий йўналишдаги кўнгил дардлари ишқий- 
оилавий ташвишлари залворидан асло кам 
эмас. Шу билан баробар, улар орасида, 
бадиий талқинида фарқли жиҳатлар ҳам 
мавжуд. Ишқ изтироблари пайтида қаҳра- 
мон сентиментал ҳолатларга тушади, йи- 
ғидан, кўз ёш тўкишдан ўзини тия олмай- 
ди. Мисолларга мурожаат этайлик. Отабек 
«тутуруқсиз совғани кўтариб» гулларга, 
кўкатларга бурканган қирлар оралаб отда 
борар экан, узокда қўш ҳайдаб юрган йи- 
гитнинг ашуласи қулоғига чалинади, тева- 
ракни зир титратган «Икки ёрни ажратув- 
чи бу фалакнинг гардиши!» мисралари 
Отабекнинг истиқболидан ҳикоя қилгандек 
кўнглини ларзага солади, шу топда ўзини 
тутолмай йиғлашга тушади, кўз ёшлари 
юзи оралиқ эгарнинг қошига ва отнинг 
ёлига тома бошлайди... Отабекнинг «Наво» 
куйини тинглаш онларидаги ҳолати бун- 
дан-да мунгли, таъсирчан: «Дуторнинг но- 
зик торларидан, тилсимлик юракларидан 
чиққан «Наво» куйи ўз ноласига тушунгу- 
чи... бу йигитка борган сайин дардини 
очиб, йиғлаб ва инграб сўзлар эди... Эшит- 
кучи эса дунёсини унутиб йиғлар, кучини 
йиғиштириб йиғлар ва ҳасрату аламини кўз 
ёшиси билан тўкиб йиғлар эди...» деб ёза- 
ди муаллифнинг ўзи ҳам тўлқинланиб.

Одатдагидек, бу ўринда ҳам Қодирий- 
нинг қаҳрамонни тоқат қилиш мумкин 
бўлмаган оғир вазиятдан, тиғиз руҳий 
ҳолатдан олиб чиқиш санъати кишини лол 
қолдиради. Бу шунчаки адабий приём 
бўлмай, энг муҳими, унда адибнинг асл 
ҳаёт фалсафаси ёрқин намоён бўлган: 
«Наво» куйи унинг бутун танидаги сувла- 
рини кўзи орқалиқтўкдирди-да, фалакнинг 
тескари ҳаракатидан шикоят этиб қўйди 
ва дунёда ёлғиз ҳасратгина бўлмаганлиги- 
ни билдиргандек ўзининг «савт» куйини ер 
юзига шодлик ва суйинч ёғдириб арз эта 
бошлади. «Наво»нинг сиҳирлик «савт»и 
Отабекнинг кўз ёшларини қуритди-да, бир 
енгиллик бағишлади. «Наво» билан ювилиб 
кеткан унинг умид гулзорида янги чечак- 
лар униб чикди...»

Ниҳоят, Кумуш ўлимидан бир йил ўтгач,

Отабекнинг қабристонда Кумуш қабри ёни- 
даги ҳолати, сўнгги кўз ёшлари тасвири- 
ни ўқиймиз. Аввалги лавҳалардаги кўз 
ёшлар гўзал табиат, гўзал куй жўрлигида 
тўкилган бўлса, бу галгиси фано интиҳо- 
си ва бақо бўсағасида илоҳий калом садо- 
лари оғушида оқади:

«Қуръон оятлари қабристон ичига оғир 
оҳангда оқар эди. Қабр ёнига тиз чўккан 
йигитнинг кўз ёшлари ҳам Қуръон оятла- 
рига қўшилишиб оқар эди». Эътибор бер- 
сангиз, Қуръон оятлари оқимида фақат 
ҳазинлик эмас, илоҳий бир таскин ҳам бор.

Бугун баралла айтиш мумкинки, Отабек- 
нинг ишқи ҳар қанча ҳаётий, табиий бўлма- 
син, айни пайтда у сирли-сеҳрли илоҳий 
руҳ билан йўғрилган. Айниқса, бу ҳол охир- 
ги лавҳада аниқ кўринади. Моддиюнчи 
мунаққидлар бу ҳолатни ўта нохуш қабул

қилганлар. Чунончи, Сотти Ҳусайн роман 
муаллифи Отабекнинг ишқ, муҳаббатини 
илоҳийлаштирган, «А.Қодирий «илоҳий му- 
ҳаббат»га аниқ ишониб, шуни тарғиб қила- 
дир. Яъни ғайритабиий кучнинг борлиғи- 
ни исбот қилмоқчи бўладир», дея муаллиф- 
га ғоявий айб қўяди ва қатъий қилиб: «Ишқ, 
муҳаббат илоҳий бўлмай, табиий, моддий 
бўладир, илоҳий деб қилина турған ҳар қан- 
дай таъбир ёлғон, кўз бўявчиликдир», деб 
ёзади. Ким ҳақ, ким ноҳақ, ким кўз бўёвчи 
эканини ҳаётнинг, адабиёт, санъат ривожи- 
нинг ўзи кўрсатди, кўрсатаётир. Юқорида 
эслатилган ҳар уч лавҳада ҳам кўз ёшлари 
билан йўғрилган ўта маъюс, мунгли драма- 
тик ҳолатнинг бунақа нафис, рангин, чирой- 
ли тасвири сўз санъатида сийрак учрай- 
диган ноёб бадиий топилма! Менингча, бу- 
нақа сентиментал ҳолатларни ҳамиша ҳам 
инсоний заифлик аломати, деб аташ тўғри 
бўлмас. Аксинча, у юксак инсонийлик, са- 
мимийлик белгиси. Дард-аламларни чин 
дилдан ҳис эта билиш, ўртаниш, кўз ёши 
тўка олиш ҳам буюк башарий фазилат.

Ишқий, интим кечинмалар онларида мис- 
кин, ожиз кўринган Отабек эл-юрт қайғуси 
йўлида ҳар қанча ўртанмасин, куйиб-ёнма- 
син, мардона, шижоаткордир. Эл-юрт йўли- 
даги шижоат, ҳатто фожиа — ўлим хабари- 
да ёзувчининг қалами ҳам шафқатсиз, мар- 
дсэна тус олади: «Қаноатшо Авлиё отадан 
ёзар эди: «Ўғлингиз Отабек яна бир киши 
билан бизнинг қўшунда эди. Олмаота усти- 
даги ўрус билан тўқунушмамизда биринчи 
сафимизни шу икки йигит олди ва қахра- 
монона урушиб шаҳид бўлди. Мен ўз қўлим 
билан иккисини дафн этдим...» Ота ва она 
эса, ўз навбатида, жасур ўғлоннинг қаҳра- 
монона шаҳид бўлиш хабарини мардона 
қарши оладилар, бу ўринда нолалар, фа- 
рёдлар, кўз ёши тўкишлар йўқ: «Юсуфбек 
ҳожи хатми Қуръон қилиб юртка ош бер- 
ди. Ўзбек ойим қора кийиб таъзия очди».

Мана шу мардона хабар ҳам ўзгача оҳан- 
гдаги шеърий руҳ билан йўғрилган. «Ўткан 
кунлар»да ёрқин намоён бўлган шахс ҳаёти, 
қалб драмаси ва нафосатини бадиий кашф 
этишдек ноёб фазилатнинг бугунги кунда 
юқорида эслатилган жаҳон адабиёти, санъ- 
атининг энг яхши намуналари билан муш- 
тарак эканлиги кишида фахр-ифтихор туй- 
ғусини уйғотади. «Ҳайратомуз ақл» филми- 
нинг ўзбекча таржимаси томошаси пайти- 
да ҳамкасб дўстим ғурур билан филм сце- 
нарийси муаллифи Зулфия Назар ота қони- 
дан ўтган шарқона севги таронаси руҳини 
америка кино санъатига олиб кирибди, 
деди. Бу гапда жон бор. Шу ўринда кичик 
бир изоҳ: филм ўзбекчага русча «Игръ1 ра- 
зума»дан сўзма-сўз «Тафаккур ўйинлари» 
деб ўгирилган. Инглизча асл номи «ВеаиМиН 
т1пс1» «Гўзал тафаккур» ёки «Ҳайратомуз 
ақл» деган маънони англатади. Шу ном унга 
ярашади. Зотан, Зулфия Назарнинг филм- 
га асос бўлган жаҳонга машҳур китоби 
«Ажойиб ақли деб аталади. «Ҳзйратомуз ақл- 
»даги севги, вафо, садоқатнинг сеҳрли 
кучи, «Қиш сонатаси»даги икки ёшнинг 
нозик ибо, самимият, нафосатга чулғанган 
ишқий мулоқотлари, «Алкимёгар» романи- 
даги ёш испан йигити Сантяго билан араб 
қизи Фотима, «Бешинчи тоғ»даги Илёс 
пайғамбар билан бева аёл ораларидаги 
пинҳона оташин муҳаббат тароналари — 
гўзаллик, нафосат, ибо туйғуси санъат, ада- 
биётнинг мангу учар қаноти эканини яна 
бир бор тасдиқлайди.

Ғаройиб бир ҳол: айни жаҳон адабиёти, 
санъатида бўлгани каби миллий адабиёти- 
миз ҳам муайян муддат ҳдёт ва ундаги шаф- 
қатсиз ҳодисаларнинг яланғоч тасвирига ўта 
маҳлиё бўлишдан чекиниб, асл миллий қад- 
риятларимизга қайта бошлади. Воқеликнинг 
фожиавий ҳақиқатлари қаламга олинган 
«Офтоб ойим», «Қоракўз мажнун» ҳикояла- 
ри (С.Аҳмад), «Тушда кечган умрлар» рома- 
ни (Ў.Ҳошимов) бошдан-оёқ Қодирийга хос 
латофат ва нафосат туйғуси билан йўғрил- 
ган; «Тепаликдаги хароба» романидаги 
(О.Мухтор) Маликул калом Мавлоно Лутфий- 
нинг латиф севги достони тасвири асарга 
ўзгача руҳ бахш этган, «Бозор»да (Х.Дўстму- 
ҳаммад) эса Фозилбек ва Қадриянинг Ота- 
бек билан Кумуш ишқ достонини ёдга ту- 
ширувчи севги қиссаси миллий носирла- 
римиз модернизмнинг ўзгача йўлларини 
қидираётганидан бир далолатдир.

Абдулла Қодирий тажрибаси ва ҳозир- 
ги жаҳон адабиёти, санъатидаги, қолавер- 
са, бугунги ўзбек адабиётидаги муштарак- 
ликлар хусусидаги кузатиш, ўй-мулоҳаза- 
лардан чиқадиган энг муҳим сабоқ шуки, 
санъат, адабиётдаги «эскича» ва «янгича» 
ифода йўллари устида шошма-шошарлик 
билан ҳукм-хулосалар чиқаришдан тийи- 
лайлик, азизлар. Биз эскига чиқарган ифо- 
да йўллари бугун ёки эртага бирдан янги- 
ланиб буюк бадиий ихтиро, кашфиётлар 
учун замин, асос бўлавериши мумкин экан.

Дунё
кенг.

МИРРИХДО1 (МвРС)
опмя гупппгйнмипи?

А м е р и ка н и н г М арс са й - 
ё р а си д а  ў зи  ю ра р  “ И м ко - 
н и я т ”  н о м л и  а п п а р а т  бу  
Қ и зи л  са й ё р а  са тҳи д а  бир  
п а й т л а р  с у в  б ў л г а н и н и  
а н и қ л а ш г а  м у в а ф ф а к  
б ў л га н . НАСА в а к и л л а р и  
ш у ҳ а ф т а н и н г  с е ш а н б а  
кун и  бу ҳа кд а  хаб ар  та р - 
қ а т и ш га н . Бу ш о в -ш у в л и  
х а б а р  к ў п  з а м о н л а р д а н  
б е р и  “ М а р с д а  т и р и к л и к  
ал ом ати  б о р м и ка н ? ”  д е га н  
ж у м б о қл и  са в о л га  иж о б и й  
ж а во б  бера о л ад и м и ?

А йни ш у м а са л а д а  НАСА- 
н и н г е т а кч и  м у т а х а с с и с и  
а ка д е м и к  Р оальд  С а гд ее в- 
н и н г ф и кр и  ш ун д а й :

— Ҳа, М арсда ҳаёт бор, 
деб айтиш га ҳали бироз эр- 
та р о қ . Ў зи ю рар  а п п а р а т  
чиндан ҳам Марс сатҳидаги 
тош -тупроқда сув қолдирган 
изларни аниқлаш га муваф- 
фақ бўлган ва ўз навбатида 
Қизил сайёрада қачонлардир 
б и з н и ки га  я қи н  ш а кл д а ги  
ҳа ё т м а вж уд  б ў л га н и д а н  
далолат беради. Бу коинот 
тадқиқоти билан шуғулланиб 
келаётган олимлар учун ҳай- 
ратда қоладиган хабар эмас. 
Улар бизга энг яқин бўлган 
сайёра  — М арсда о р га н и к 
ҳаёт омиллари мавжудлиги- 
ни анча о л д и н  б а ш о р а т  
қилиш ганди.

Т ў ғр и , М а р с  са тҳи д а н  
олинган кўламли, манзарали 
суратлар яқин орада бу сай- 
ёрада ўзим изга ўхшаган ақл- 
ли биродарларни учратиш и- 
м из м у м ки н л и ги н и  ваъда 
қилмайди. Бироқ Қуёш сис- 
те м а с и д а  б и з га  э н г  яқин  
ҳисобланган қўшни сайёра- 
даги тадқиқот иш лари якун 
то п га н и д а н  с ў н гги н а  а н и қ 
бир хулосага келиш мумкин. 
Ш уни ҳам айтиш  ж о и з ки , 
ўш а х у л о с а л а р  ҳам М арс 
ҳ а қи д а ги  э н г  с ў н гги  ҳукм  
бўла олмайди. Зотан, бу сай- 
ё р а д а  т а д қ и қ о т  иш л ари  
энди бошланди. Навбатда — 
Зуҳра (Венера) Сайёраси ту- 
рибди.

сохтя европяр
ТЎПКИНИ

Е в р о п а  м а м л а к а т л а р и  
я н ги  п ул  б е л г и л а р и н и н г  
ҳ и м о я с и н и  м у с та қка м л а ш  
учун ним а иш лар қил иш м а- 
д и . Б и р о қ натиж а кути л га - 
ни д е к бўлиб чиқм ад и . Ўтган  
йили полиция  Ғарбий Евро- 
пада 311 9 25  сохта  евроас- 
си гн ац и ял ар ни  қўл га  олди . 
Бу рақам  ўтган  йили аниқ- 
ланган  сохта  евролар м и қ- 
д о р и д а н  ўтти з  ф оиз кўп .

2003 йили ГФРда 3,4 мил- 
лион евро суммасидаги эллик 
минг сохта қоғоз пул мусода- 
ра этилган. Сохта пуллар ора- 
сидан энг кўп учрайдигани 50 
ва 100 евролар. Бироқ ҳозир 
сохта евро ясовчи товламачи- 
лар асосан майда пул “чиқа- 
риш “ ни йўлга қўйиш м оқда, 
дейди Германия криминал по- 
лицияси ходимлари уюшма- 
си эксперти Уве Долат. Чун- 
ки савдо-сотиқ нуқталарида 
йирик еврони олишни унча- 
лик хоҳлаш майди ёки жуда 
синчиклаб текшириб олишади.

Олмон полицияси сохта ев- 
роларнинг ниҳоятда юксак си- 
фатда тайёрланганини, улар- 
ни оддий кўз ёки асбоб-ус- 
куна билан аниқл аб  олиш  
муш куллигини афсус билан 
тан олишади.

Айни пайтда мамлакатнинг 
йирик шаҳарларидаги супер- 
маркетларда 100 ва 200 евро- 
лар махсус текширишдан кей- 
ингина олинади. “ Медиа-мар- 
кет” электр жиҳозлар концер- 
ни сохта еврони аниқлайди- 
ган янги аппаратура устида 
иш олиб бораётир, ходимлар 
сохта ва ҳақиқий еврони аж- 
рата билиш ни ўргатадиган  
махсус курсларда ўқитилмоқ- 
да.

Маданият ишлари вазирлиги- 
нинг “Узбектеатр" ижодий-ишлаб 
чиқариш бирлашмаси Наманган 
вилоят мусиқали драма театри 
актери, Узбекистонда хизмат 
курсатган артист

Валижон САЙИДАЛИЕВнинг
вафоти муносабати билан унинг 
оила аъзолари ва яқинларига 
чукур таъзия изҳор қилади.

Газетанинг навбатдаги 
сони 19 мартда чикдди.

МУАСС ИСЛАР: ЎЗБЕКИСТОН 
РЕСПУБЛИКАСИ МАДАНИЯГ 

ИШЛАРИ ВАЗИРЛИГИ, 
ЎЗБЕКИСТОН КЗУВЧИЛАР

УЮ Ш МАСИ  
* * *

НОШИР; *1ЛАРҚ» Ш 11РИЁТ- 
МАТБАА АКЦИЯДОРЛИК 

М а н !и л и 1ииг. Т ош ке нт — 700083, М атбуотчилар кўчаси , 32 
Қабулхона — 133-52-91 , котибият — 136-56-48

I

Тинцш) ва адабиет шунослик бўшм и: 136-56*50 
Санъат бўлнмн: 136-56-48

Ижтнмоии ҳаёт бўлими: 133*49-93 
Наш ва наср бўлими: 133-49*93

Бош
муҳаррир

Мурод

АБДУЛЛАЕВ

Ре(1акцияга келган қўлёшалар тах шл этилмаиди на муал шфларга қайтари.шашУи. 
Муаиифлар фикри таҳририят нуҳтаи на шршкш фарқшниши мумкин. 

Наабатчи мухаррир — Байрамали МУҚИМОВ 
Сахмфаловчи — Ш охруҳ ҚОСИМОВ

«Шарцп яашрмёт-матбаа 
акцнадорлиж хомпаяаасм босмахояасм. 

Манэяля! Тошяаят шаҳря, «Вуюк Туроя» кўчася, 41-уй
Босишга толшириш вакти — 20.00. Босишга толширилди — 21.00.

Ўэбокистон Магбуот аа ахборот
руйхатга олинган. Буюртма Г — 463. Хажми — 3 босма табок. 

«ўрсаткичм — 222. Ташкилотлар учун — 223. 1 2 3 4 5

ЖУМА 
КУНЛАРИ 
ЧИҚАДИ.

СОТУВДА
НАРХИ
ЭРКИН

Тиражи -  5680


